
КИРИШ

Тадқиқот мавзусининг долзарблиги. Мамлакат иқтисодиётини

модернизациялаш ва диверсификациялаш шароитида кичик бизнес ва

хусусий тадбиркорлик соҳасини жадал суръатларда ривожлантириш

устувор вазифалардан бирига айланмоқда. Бугунги кунда кичик бизнес ва

хусусий тадбиркорлик соҳаси ички бозорни сифатли, рақобатбардош ва

ҳар хил турдаги маҳсулотлар билан тўлдиришда, аҳолини оқилона иш

билан таъминлаш ва янги иш ўринларини яратишда, бунинг натижасида

эса, инсонлар турмуш тарзи фаровонлигини ошириш ҳамда пул

даромадларининг ошишида муҳим аҳамият касб этмоқда. Шу билан бир

қаторда, бу соҳа давлат бюджетига солиқ тўлов тушумлари ҳажмининг

кўпайиши ва иқтисодий ривожланишнинг асосий кўрсаткичи ҳисобланган

ялпи ички маҳсулот (ЯИМ) салмоғининг ошишига асосий туртки

бўлмоқда. Кичик бизнес ва хусусий тадбиркорлик фаолияти

жамиятимиздаги ижтимоий, иқтисодий ва сиёсий барқарорликнинг

таянчига ҳамда асосий кучига айланиб бормоқда.

Мамлакатимизда барқарор ва самарали иқтисодиётни шакллантириш

борасида амалга ошириб келинаётган ислоҳатлар бугунги кунда ўзининг

натижаларини намоён этмоқда. Жумладан, қисқа вақт ичида иқтисодиётда

чуқур таркибий ўзгаришларни амалга ошириш, аҳоли даромадларининг

ўсишини таъминлаш, самарали ташқи савдо ҳамда инвестиция

жараёнларини кучайтириш, кичик бизнес ва хусусий тадбиркорлик

соҳасини барқарор ривожлантириш, банк - молия тизими фаолиятини

мустаҳкамлашда аҳамиятли ютуқлар қўлга киритилмоқда.

Мамлакатимизнинг иқтисодий ислоҳатларини босқичларида

иқтисодиётимизнинг таркибий тузилмасида туб ўзгаришларга асос

солишдан иборат ғоят муҳим масала бу тадбиркорлик ва хусусий бизнесни

ташкил этиш ва ривожлантиришдир.

Муҳтарам Президентимиз кичик бизнес ва хусусий

тадбиркорликнинг мамлакат миллий иқтисодиёти ривожида тутган ўрнини

таъкидладилар: “Кичик бизнес ва хусусий тадбиркорликнинг роли ва ўрни

тобора мустаҳкамланиб бораётганининг ўзи иқтисодиётимизнинг

таркибида бўлаётган ижобий ўзгаришлардан далолат беради. Фақатгина

ўтган йилнинг ўзида юртимизда 26 мингдан зиёд кичик бизнес субъекти

иш бошлади, ушбу секторда фаолият кўрсатаётган корхоналарнинг

умумий сони йил охирига келиб 190 мингтага етди.

Бугунги кунда мамлакатимиз ялпи ички маҳсулотининг қарийб 55,8

фоизи айни шу соҳада ишлаб чиқарилмоқда. Ваҳоланки, 2000-йилда бу

кўрсаткич 31 фоиздан иборат эди.”1

Айни пайтда ишлаб чиқарилаётган жами саноат маҳсулотларининг

23 фоизи, кўрсатилаётган бозор хизматларининг деярли барчаси, маҳсулот

експортининг 18 фоизи, иқтисодиёт тармоқларида иш билан банд бўлган

аҳолининг 75 фоизи кичик бизнес улушига тўғри келмоқда.

Кичик бизнес ва хусусий тадбиркорлик субъектларига солиқ,

божхона, ташқи иқтисодий фаолиёт ва бошқа соҳаларда турли имтиёзлар

бериш орқали уларнинг ҳар томонлама ривожланишига имкониятлар

яратилмоқда. Улар фаолиятига давлат бошқарув ва назорат органларининг

ноқонуний аролашувига чек қўйилмоқда, ҳокимият органларидан

тадбиркорлик субъекти рўйхатдан ўтиш тартиби кескин соддалаштирилди,

уларга хизмат кўрсатишда сансоларликка йўл қўйган раҳбар ва масъул

ходимлар жавобгарлигини ошириш бўйича тегишли меъёрий ҳуқуқий база

кундан-кунга такомиллашиб бормоқда.

Иқтисодиётни модернизациялаш шароитида кичик бизнес ва хусусий

тадбиркорликни ривожлантирилиши натижасида мамлакатимизда

аҳолининг иш билан бандлиги борасида ижобий натижаларга

эришилмоқда. Хусусан, иш ўринларини ташкил этиш ва аҳоли бандлигини

таъминлаш бўйича минтақавий дастурларнинг амалга оширилиши

1 Каримов И.А. 2014 йил юқори ўсиш суръатлари билан ривожланиш, барча мавжуд имкониятларни
сафарбар этиш, ўзини оқлаган ислоҳотлар стратегиясини изчил давом эттириш йили бўлади. Халқ сўзи,
2014 йил 18 январь, №13 (5943)

натижасида 2013-йилда қарийб 970 минг киши иш билан таъминланди. Бу

иш ўринларининг 60,3 фоиздан ортиғи қишлоқ жойларда яратилди. Бу

борада кичик корхоналар, микрофирмалар ва якка тартибдаги

тадбиркорликни ривожлантириш эвазига 480 мингдан ортиқ,

касаначиликни кенгайтириш ҳисобидан эса 210 мингдан зиёд иш ўрни

ташкил этилди2.

Мамлакатимизда кичик бизнес ва хусусий тадбиркорлик

субъектларини ривожлантиришда авваламбор улар фаолиятига

инвестицияларни кенг жалб этиш масалаларини ўрганиш долзарб

ҳисобланади. Чунки, инвестицияларни жалб этиш ва улардан самарали

фойдаланиш кичик бизнес ва хусусий тадбиркорлик субъектлари

фаолиятини барқарорлигини янада оширишга қулай шароит яратади.

Муаммони ўрганилганлик даражаси. кичик бизнес ва хусусий

тадбиркорлик фаолияти ривожланишини молиявий таъминлашнинг

фундаментал асослари мамлакатимиз Президенти И.А.Каримов

асарларида ўз ифодасини топган.

Кичик бизнес ва хусусий тадбиркорликни ривожлантириш, уни

молиявий таъминлаш муаммоси иқтисодчи олимлар ва

мутахассисларнинг доимо диққат марказида бўлиб келмоқда.

Кичик бизнес субъектларининг молия-кредит механизмини таҳлил

этишнинг назарий асослари хорижлик олимлардан Н.А.Блинова,

А.В.Быковский, К.Валравен, Л.Дашков, Л.Т.Ибадова 3 , М.Д.Исмаилов 4 ,

О.И.Лаврушин, А.В.Пастушенколарнинг илмий ишларида ўрганилган.

Мамлакатимиз иқтисодчи олимларидан А.Ваҳобов, О.Иминов,

Н.Х.Ҳайдаров, Ғ.Яхшибоев, У.У.Азизов, А.Эрматов ва бошқалар

ўзларининг илмий асарларида, мақолаларида кичик бизнес ва хусусий

2 Каримов И.А. 2014 йил юқори ўсиш суръатлари билан ривожланиш, барча мавжуд имкониятларни
сафарбар этиш, ўзини оқлаган ислоҳотлар стратегиясини изчил давом эттириш йили бўлади. Халқ сўзи,
2014 йил 18 январь, №13 (5943)
3 Ибадова Л.Т. Финансирование и кредитование малого бизнеса в России: правовые аспекты. – «Волтерс
Клувер», 2006
4 Исмаилов М.Д. Практика кредитования малого бизнеса за рубежом. Сборник научных трудов по
материалам межвузовской конференции. Вып.3(79). МГУ им. М.В.Ломоносова. – М.: 2007

тадбиркорлик субъектлари фаолиятини молиялаштиришнинг

илмий-амалий жиҳатлари, молиявий таъминлаш манбаларини аниқлаш ва

уларни баҳолаш муаммолари таҳлил қилинган.5

Тадқиқот ишнинг мақсади. Кичик бизнес ва хусусий тадбиркорлик

субъектлари фаолиятига инвестицияларни жалб этиш борасидаги

муаммоларни илмий жиҳатдан тадқиқ қилиш ҳамда уларни бартараф

қилиш бўйича амалий таклиф ва тавсиялар ишлаб чиқиш тадқиқот

ишининг мақсади ҳисобланади.

Тадқиқот ишнинг вазифалари. Тадқиқот олдига қўйилган мафсадга

эришиш учун қуйидагилар тадқиқот вазифалари сифатида белгилаб

олинди:

– Кичик бизнес ва хусусий тадбиркорлик субъектларининг

мамлакат иқтисодиётида тутган ўрнини тадқиқ этиш;

– Кичик бизнес ва хусусий тадбиркорлик субъектлари

молиясининг моҳияти, омиллари ва ўзига хос хусусиятларини ўрганиш;

– Кичик бизнес ва хусусий тадбиркорлик корхоналарини

ривожлантиришда инвестицияларнинг ўрнини ёритиш;

– Кичик бизнес ва хусусий тадбиркорлик субъектлари фаолиятини

молиялаштиришда халқаро молия институтлари ҳамда тижорат

банкларининг ролини тадқиқ этиш;

– Кичик бизнес ва хусусий тадбиркорликни давлат томонидан

қўллаб-қувватлаш масалаларини ўрганиш;

– Иқтисодиётни модернизациялаш шароитида кичик бизнес ва

хусусий тадбиркорлик субъектлари фаолиятига инвестицияларни жалб

этишни такомиллаштириш йўлларини ёритиш.

5 Ибадова Л.Т. Финансирование и кредитование малого бизнеса в России: правовые аспекты. – «Волтерс
Клувер», 2006. Исмаилов М.Д. Практика кредитования малого бизнеса за рубежом. Сборник научных
трудов по материалам межвузовской конференции. Вып.3(79). МГУ им. М.В.Ломоносова. – М.: 2007.
Иминов О.К. Бозор иқтисодиёти шароитида кредит тизими ва уни такомиллаштириш масалалари.
Иқтисод фанлари доктори илмий даражасини олиш учун ёзилган диссертация автореферати. – Т., 2001. –
282 б.

Тадқиқот предмети – кичик бизнес ва хусусий тадбиркорлик

субъектлари фаолиятига инвестицияларни жалб этиш жараёнида юзага

келадиган иқтисодий муносабатлар тизими ҳисобланади.

Тадқиқот объекти – мамлакатимизда фаолият юритаётган кичик

бизнес ва хусусий тадбиркорлик субъектларининг фаолияти ташкил

қилади.

Тадқиқотнинг назарий ва услубий асослари. Тадқиқот ишида

Ўзбекистон Республикаси Қонунлари, Ўзбекистон Республикаси

Президенти Фармонлари, Вазирлар Маҳкамаси Қарорларидан

фойдаланилди. Илмий ишнинг назарий асосларида Ўзбекистон

Республикаси Президенти И.А.Каримовнинг асарлари, нутқлари,

мақолаларидан, Ўзбекистон Республикаси Марказий банкининг Низом ва

йўриқномалари, шунингдек республикамиз ва хорижлик олимлар

томонидан халқаро молия муносабатлари, валюта муносабатлари бўйича

чоп этилган адабиётлардан, интернет маълумотларидан ва илмий

мақолалардан кенг фойдаланилди.

Битирув-малакавий ишининг методологик асоси бўлиб, илмий

билимнинг диалектик услуби ҳисобланади. Ўзбекистон Республикаси

Президенти И.А.Каримовнинг “Ўзбекистон иқтисодий ислоҳотларни

чуқурлаштириш йўлида”, “Банк тизими, пул муомаласи, кредит,

инвестиция ва молиявий барқарорлик тўғрисида”, “Жаҳон молиявий-

иқтисодий инқирози, Ўзбекистон шароитида уни бартараф этишнинг

йўллари ва чоралари” ҳамда бошқа асарларида баён қилинган ғоялари ва

таклифлари тадқиқотнинг муҳим методологик асосини ташкил этади.

Тадқиқотнинг илмий янгилиги қўйидагиларда намоён бўлади:

-кичик бизнес инвестицион лойиҳаларини молиялаштиришда тижорат

банкларининг бугунги кундаги ҳолати ёритиб берилган.

-кичик бизнесни ривожлантириш ва молиялаштиришда хорижий

давлатларни тажрибалари ўрганилган.

-тижорат банклари томонидан кичик бизнес инвестиция лойиҳаларини

танлаш, экспертиза қилиш ва молиялаштириш бўйича хулоса ва таклифлар

ишлаб чиқилган.

-кичик бизнес инвестиция лойиҳаларини тижорат банклари томонидан

молиялаштириш йўллари кўрсатиб берилган.

-кичик бизнес инвестиция лойиҳаларини молиялаштириш усулларини

такомиллаштиришга қаратилган таклиф ва тавсиялар ишлаб чиқилган.

Тадқиқотнинг амалий аҳамияти. Тадқиқот ишида келтирилган

илмий таклиф ва амалий тавсиялар Ўзбекистон Республикасида амалга

оширилаётган, кичик бизнес ва хусусий тадбиркорлик субъектларининг

инвестицион лойиҳаларини тижорат банклари томонидан танлаш,

экспертиза қилиш, уларни молиялаштириш механизмини

такомиллаштиришда ҳамда амалий тадбирлар ишлаб чиқилишида муҳим

аҳамият касб этади.

Тадқиқот ишининг таркиби ва тузилиши. Илмий тадқиқот иши

учта бобдан ҳамда кириш, хулоса ва таклифлар, адабиётлар рўйхатидан

иборатдир

I БОБ. КИЧИК БИЗНЕС ВА ХУСУСИЙ ТАДБИРКОРЛИК
СУБЪЕКТЛАРИ ФАОЛИЯТИНИНГ УМУМНАЗАРИЙ

АСОСЛАРИ

1.1. Кичик бизнес ва хусусий тадбиркорлик субъектларининг
мамлакат иқтисодиётида тутган ўрни

Ижтимоий йўналтирилган бозор иқтисодиётининг моддий асосини

таъминлашда кичик бизнес ва хусусий тадбиркорлик алоҳида аҳамиятга

эга. Ҳозирда мамлакатимизда  кичик бизнес ва хусусий тадбиркорликни

ривожлантириш энг муҳим ва долзарб муаммолардан биридир.

Кичик бизнес ва тадбиркорлик фаолиятини  ривожлантириш ҳозирги

пайтда энг муҳим масалалардан биридир. Кичик бизнес юқорида

айтилганидек, алохида категория сифатида жамиятнинг барча ижтимоий-

иқтисодий соҳаларига таъсир кўрсатиб, фуқаролар ҳаётининг, шунингдек,

давлатнинг муайян тарихий-иқтисодий шарт-шароитларини акс эттиради.

Кичик бизнес моҳиятини таҳлил этиб, иқтисодчи-олимлар унга ўз

вақтида турлича таъриф берганлар. Вақт ўтиши билан кичик бизнеснинг

моҳияти тўғрисидаги тасаввурлар такомиллашиб бормоқда. Ўрта асрларда

хусусий сектор вакиллари  сифатида, қасрлар, жамоат бинолари, собор ва

черковлар қурувчиларни ҳисоблашган. Бу даврда тадбиркорлик фаолияти

жамиятда сезиларли воқеликка айланиб, бу фаолият учун молиявий

таваккалчиликнинг паст даражада эканлиги хос бўлган.

Хусусий секторнинг ҳаракат доираси XVIII асрда бир мунча  кенгая

бориб, Ғарб иқтисодий адабиётларида «хусусий тадбиркор» тушунчаси

қўлланила бошланди. Хусусий тадбиркорлик фаолияти тушунчаси

Р.Кантильон,  Ф.Кене, А.Смит, Ж.Сэй, А.Тюрг ва бошқалар томонидан

тадқиқ этилган.

«Тадбиркор» атамаси инглиз иқтисодчиси Р.Кантильонга

тегишлидир. Бу терминда у қуйидагиларни тушунган: «Тадбиркор – бу,

доимий даромадга эга бўлмаган деҳқон, ҳунарманд, савдогар ва



12

бошқалардир. У ўзгалар молини муайян нархда сотиб олиб, ўзининг

молини ҳам муайян бўлмаган юқорироқ нархда сотишга интилади.

Таваккалчилик бундай тадбиркорликнинг асосий ажралиб турувчи

хусусиятидир. Унинг асосий иқтисодий вазифаси турли товарлар

бозорларида талабга мос таклифни юритиш ҳисобланади».

Шунингдек, Р.Кантильон «Тижорат табиати ҳақида очерк» деб

номланувчи асарида янги маҳсулот ишлаб чиқариш, янги хизмат кўрсатиш

билан боғлиқ янги корхоналар ёки янги тижорат ғояларини яратиш (татбиқ

этиш)да ўзига таваккалчиликни олувчи хўжалик юритувчи субъектларни

хусусий тадбиркорлик тушунчаси билан изоҳлаган.

Қайд этиш жоизки, барча иқтисодий назариялар у ёки бу тартибда

тадбиркорлик фаолиятининг зарурлигини тан олган. Чунончи, Ж.Сей

хусусий сектор – бу, иқтисодий ресурсларни паст унумдорлик ва паст

даромад билан юқори унумдорлик ва юқори даромаднинг ўзаро

қоришмаси, деб таъкидлайди.

Р.Кантильоннинг хусусий тадбиркор тўғрисидаги бу тасаввури

талабга мос таклифни амалга оширишга қаратилгандир. Бу ҳол инглиз

иқтисодчиси томонидан таваккалчилик билан боғланади.

Бу даврда тадбиркорлик фаолиятининг ривожланиши билан боғлиқ

янги атамалар юзага келди. Масалан, капиталга эгалик қилиш, фойдали

ишлаб чиқариш, молиявий таваккалчилик,  ташаббускорлик ва бошқалар.

Кейинчалик тадбиркорлик ҳақидаги тасаввурлар кенгайди, уларнинг

фаолияти натижасида фойда ошишига алоҳида эътибор қаратилди.

«Сиёсий иқтисод трактати» асарида Ж.Сэй хусусий тадбиркорлик

ростгўйлик, аниқлик, ташаббускорлик, моддий таъминланганлик ва бошқа

хусусиятларга эга бўлиши лозим деб таъкидлайди.6

Иқтисодиётда кичик бизнеснинг ривожланиш тарихи шундан

далолат берадики, иқтисодий адабиётларда тадбиркор ташаббускор,

6 Сэй Ж.Б. Трактат политической экономики. М.: 2005, 55-б.

янгиликка интилувчан,  илғор  фикрловчи,  ақл  соҳиби,  шафқатсиз

рақобат курашида муваффақиятга эришувчи инсон сифатида тасаввур

қилинади.

XХ аср бошларида Ғарбда Й.Шумпетернинг тадбиркорлик назарияси

кенг тарқалди Унинг фикрича, «тадбиркорликнинг вазифаси – янги

ихтироларни ишлаб чиқаришга жорий этиш йўллари билан ишлаб

чиқаришни ислоҳ қилиш ва инқилобий ўзгаришларни амалга

оширишдир». 7 Бора-бора ижтимоий ишлаб чиқаришнинг ривожланиши

билан хусусий тадбиркорлик тушунчаси тўғрисидаги тасаввурлар ҳам

ривожланиб борди.

Кичик бизнес ва хусусий тадбиркорлик тушунчаларининг моҳиятини

бошқа бир гуруҳ иқтисодчи олимлар қуйидагича изоҳлашади. Масалан,

«Экономикс» дарслигининг  муаллифлари хусусий секторни махсус

инсоний ресурс сифатида қабул қиладилар. Уларнинг фикрича, кичик

бизнес - бу шундай соҳаки, у товарлар ва хизматлар ишлаб чиқарилиши

жараёнида ер ресурслари, капитал ва меҳнатни бирлаштириш бўйича

ташаббусни ўз зиммасига олади, шунингдек бизнесни юритиш жараёнида

асосий қарорларни қабул қилади. Бундан ташқари, мазкур соҳа янгилик

яратувчи бўлиб, тижорат асосида янги  маҳсулотлар, янги ишлаб чиқариш

технологиялари ёки бизнесни ташкил этишнинг янги шаклларини ишлаб

чиқаришга интилувчи, таваккалчилик билан иш тутади.8

Бошқа  бир гуруҳ хорижий  олимлар  эса хусусий секторни хусусий

шахслар, корхоналар ёки ташкилотлар томонидан моддий бойликларни

яратиш, ишлаб чиқариш, товарларни харид қилиш ёки сотиш бўйича

манфаатдор шахслар ёки ташкилотлар билан ўзаро манфаатли ҳамкорлик

асосида, хизматлар кўрсатишни амалга  ошириш  сифатида тушунадилар.9

7 Шумпетер Й. Теория экономического развития. М.: Прогресс. 2005, 159-б.
8 Макконелл К.Р.,Брюс. Л. Экономикс. Т-1, М.: 1992, 38-б.
9 Жан Луи  Сервач-Шрейбер. Ремесло предпринимателя. М.: Меж.от 1994, 50-б.

Ҳозирги замон иқтисодий адабиётларида кичик бизнес ва хусусий

тадбиркорлик фаолияти тўғрисида ягона илмий таърифга келингани йўқ.

Масалан, А.Бусигин хусусий секторга фойда (даромад) олиш мақсадидаги

иқтисодий фаолликнинг махсус тури сифатида таъриф беради. Бу

фаолиятининг мақсади деб, шундай  товарни  ишлаб чиқариш ва сотишни

тушунадики, у бозорда талабга эга бўлиб, тадбиркорга фойда келтириши

лозим бўлсин. 10 У кичик бизнесни иқтисодий фаол соҳа деб ҳисоблаб,

бунинг асосини фойда олишга йўналтирилган мақсадли фаолият,

тадбиркорлик фаоллигини эса, фойда олиш мақсадида маҳсулот ишлаб

чиқариш ва сотиш бўйича фаолиятнинг ўзини тушуниш тарзида

ифодалайди. Натижада, кичик бизнес тушунчасининг мазмуни бозорда

талабга эга бўлган маҳсулотни ишлаб чиқариш ва сотиш бўйича мақсадли

фаолиятни англатади.

Ўзбек иқтисодчи олимларидан бири проф.Ш.Сайитбоев эса бу

тўғрисида қуйидагича ёзади: “Тадбиркорлик – фуқаролар ёки алоҳида

фуқаро томонидан амалга оширилувчи, таркибида молиявий, маънавий,

ижтимоий масъулиятни қамраб олувчи, ёлланма меҳнатни жалб этиб,

бозор эҳтиёжларига йўналтирилган, ташаббускорликка асосланган

хўжалик фаолиятидир”. У яна қайд этадики, “Корхонани ташкил этувчи ва

шахсий манфаатлари йўлида уни бошқарувчи киши – бу тадбиркордир”.11

Шу билан бирга, муаллиф тадбиркорлик фаолиятини ишлаб чиқаришни

шахсий манфаатдор бўлган жисмоний шахсларга тегишли ҳисоблаб, у

юридик шахс сифатида тадбиркорлик фаолияти билан шуғулланиш ҳуқуқи

берилган корхоналар тўғрисида фикр юритмайди. Ваҳоланки, хусусий

секторда хўжалик юритувчи субъектларнинг иқтисодий фаолияти

индивидларнинг ўзаро яхлитлиги тарзида юзага чиқади. Бир вақтнинг

ўзида проф. Ш.Сайитбоевнинг фикрларини таҳлил қилар эканмиз, унда

10 Бусыгин А.В. Предпринемательство, начальный курс. М.: НИРП. 1992, 17-б.
11 Сайитбоев Ш.Источники формирования предпринимательского капитала в аграрной сфере. Дис. Д.э.н.
Спб. 1994, 23-б.

тадбиркорлик фаолияти билан шуғулланувчи шахснинг юридик мақоми

тушунарсиз акс этганлигини қайд этиб ўтиш керак. Унинг кичик бизнес ва

тадбиркорликка бўлган қарашларида хусусий тадбиркорларнинг фақатгина

шахсий манфаат олишига катта урғу берилади. Бизнингча, бу ҳолат

тадбиркор ҳам мулкка эгалик қилган, ҳам ишлаб чиқариш фаолиятини

олиб борган тақдирдагина ўринли бўлади.

Кичик бизнес таркибида хусусий, жамоа ва аралаш мулкчиликка

асосланган корхоналар мужассамлашган. Ҳозир Ўзбекистондаги кичик

бизнес микрофирмалар ва кичик корхоналардан, фермер ва деҳқон

хўжаликларидан ва ниҳоят томорқа хўжалиги ва индивидуал меҳнат

фаолияти билан шуғулланувчи тадбиркорлардан иборат. Мазкур хўжалик

турларининг умумийлиги, уларда хусусий мулкнинг мавжудлиги, хўжалик

фаолиятининг либерал(эркин)лиги бўлса, уларнинг фарқлари ишлаб

чиқариш миқёси ва технологияларнинг ҳар хиллиги, хўжаликнинг

товарлилик даражаси ва натурал истеъмолнинг мумкинлиги, нархларнинг

эркинлик даражаси ва ниҳоят ўз меҳнати ва ўзга меҳнатидан фойданишдан

иборатдир. Мазкур фарқланишни англаш учун хусусий секторга оид

корхоналар фаолиятини илмий асосларини билиш зарур, деб ҳисоблаймиз.

1.1.1-расм. Корхона тадбиркорлик фаоллиги кўрсаткичлари тизими12

12 Ўлмасов А., Шарифхўжаев М. Иқтисодиёт назарияси. Т.:Меҳнат, 1999. Б. 240.

Иқтисодий
салоҳият

кўрсаткичлари

Молиявий
барқарорлик

кўрсаткичлари

Рақобатбардошлик
кўрсаткичлари

Бозор фаоллиги
кўрсаткичлари

Ижтимоий фаоллик
кўрсаткичлари

Тадбиркорлик фаоллиги кўрсаткичлари тизими

Кичик бизнес корхоналари хусусий секторнинг базавий заминини

ташкил этади, улар индивидуал хусусий мулкка асосланган товар ишлаб

чиқарувчилардан иборатдир. Аммо, хусусий секторда оз бўлса-да,

корпоратив хусусий мулкчиликка асосланган корхоналар ҳам мавжуд, бу

давлат улуши бўлмаган, акциядор жамиятлар бўлган кичик корхоналардан

иборатдир.

Кичик бизнес фақат хусусий секторнинг устуворлиги билан эмас,

балки ишлаб чиқаришнинг техникавий даражаси унча юксак бўлмаганидан,

унинг капитал сиғими кичик бўлиши билан ҳам ажралиб туради. Ишлаб

чиқаришни серкапитал бўлмаслиги туфайли кичик корхоналар катта

инвестицияларни талаб этмайди. Улар мини-технологияларга таянади,

аммо кенг доирада ихтисослашган бўлиб, асосан истеъмол товарларини

ишлаб чиқариш билан машғул бўладилар, улар яратган товарлар ва

кўрсатадиган хизматлар маҳаллий ва хорижий бозорларга

мўлжаллангандир.

Кичик бизнесда банд бўлган ишбилармонлар ва тадбиркорларнинг

хусусиятлари ҳақида сўз юритилганда, иқтисодчи олимлар уларга хос

бўлган қуйидаги сифатларни, яъни ташаббускорлик, таваккалчилик,

ижодкорлик, бошланган ишга масъулиятлилик, ўз меҳнати натижаларидан

моддий ва маънавий  манфаатдорлик ва ҳоказоларни таъкидлаб

кўрсатадилар.

Ўзбек иқтисодчи олимлари, хусусан проф. А.Ўлмасов: «Кичик

бизнес - кишилар (мулкчилик) субъектларининг моддий ва пул

маблағларини (капитални) амалда хўжалик оборотига, даромад топишга

мўлжалланган-дир»13 деб таъкидласа, проф.Ё.Абдуллаев, «Тадбиркорликка

қонун ҳужжатларига мувофиқ, даромад (фойда) олишга қаратилган,

юридик ва жисмоний шахслар томонидан маҳсулот ишлаб чиқариш йўли

13 Ўлмасов А., Шарифхўжаев М. Иқтисодиёт назарияси. Т.:Меҳнат, 1999. Б. 243.



17

билан таваккал қилиб, ўз мулкий жавобгарлиги остида амалга

ошириладиган ташаббускор фаолият» сифатида таъриф беради.14

Юқорида номлари келтирилган муаллифларнинг фикрларини

умумлаштириб, қуйидагича хулоса қилиш мумкин.

Кичик бизнеснинг асосий қатламини ва ўзагини ташкил этувчи -

хусусий тадбиркорлик бу мулкдан фойдаланиш натижасида доимий тарзда

фойда олишга, ижтимоий эҳтиёжларни қондириш учун маҳсулотлар

(хизматлар, ишлар) сотишга, ишлаб чиқаришга йўналтирилган мустақил

фаолиятдир. Кичик бизнес субъектларининг фаолияти юридик ва

жисмоний шахслар томонидан ўз таваккалчилиги асосида амалга

оширилади ва бу шахслар қонунда белгиланган тартибда ушбу иш учун

рўйхатга олинади ва фойда олиш мақсадида мулкчиликнинг барча

шаклидан, молиявий, моддий ва меҳнат ресурсларидан ташаббускорона

фойдаланиш билан боғлангандир.

Кичик бизнес вакиллари бу қонунчилик билан таъқиқланмаган ҳар

кандай фаолият тури билан шуғулланиб, фойда (даромад) олишдан иборат

йўналишдир. Кичик бизнес жамиятда ҳам иқтисодий, ҳам сиёсий вазиятни

мўътадиллаштиришга ёрдам берадиган тадбиркорлар синфининг пайдо

бўлиши, республика бозорини зарур истеъмол товарлари ва хизматлари

билан бойитиш демакдир. Шуни ҳамиша назарда тутиш керакки, фақат

кичик бизнесни кенг, ҳар томонлама ривожлантириш ҳисобигагина ғоят

кескин муаммони – аҳолининг (айниқса ортиқча меҳнат заҳиралари

мавжуд бўлган қишлоқ жойлар ва ҳудудларда) иш билан бандлигини

таъминлаш вазифасини ҳал қилишимиз мумкин.

Кичик бизнес белгиларидан бири ўз ишига, мулкига бевосита эгалик

қилишдир. Мазкур соҳанинг иқтисодиётни ривожлантиришдаги аҳамияти

унинг афзалликлари ва устуворликлари билан изоҳланади, улар

қуйидагилардан иборат:

14 Абдуллаев Ё. ва бошқалар. Тадбиркор ён дафтари: кичик бизнес ва хусусий тадбиркорлик.
Т.:Ўзбекистон бухгалтер ва аудиторлар ассоциацияси. 1999. Б. 126.

- моддий, молиявий ва меҳнат ресурсларининг самарали

тақсимланишига ёрдам беради;

- янги иш ўринларини вужудга келтиради ва қўшимча иш жойларини

ташкил этади;

- жамиятда сиёсий турғунликни кафолатловчи – тадбиркорлар

синфини шакллантиради, турли ижтимоий гуруҳлар даромадларининг

номутаносиблигини таъминлаб турувчи иқтисодий жиҳатдан фаол бўлган

аҳоли улушини шакллантиради;

- фаол тадбиркор шахсларни юзага чиқаради, уларни тажриба

ўргатиш, иш ўргатишни таъминлайди, технологик, техник ва ташкилий

янгиликларни ишлаб чиқишда ва жорий этишда қўл келади;

- рақобат муҳитини юзага келтиради ҳамда иқтисодиётнинг турли

секторлари ўртасидаги ўзаро алоқани яхшилайди;

- кичик бизнес корхоналари йирик корхоналарга нисбатан бозор

талабларига қисқа муддат ичида ёки тез мослаша олади;

- кичик бизнес корхоналарида меҳнатни ташкил этиш, янги техника

ва технологияларни ишлаб чиқаришга жорий этиш, янги ишлаб чиқариш

қувватларини барпо этиб, ундан самарали фойдаланиш тезда рўёбга

чиқади.

Кичик бизнес ва хусусий тадбиркорликнинг роли ва ўрни тобора

мустаҳкамланиб бораётганининг ўзи иқтисодиётимизнинг таркибида

бўлаётган ижобий ўзгаришлардан далолат беради. Фақатгина ўтган

йилнинг ўзида юртимизда 26 мингдан зиёд кичик бизнес субъекти иш

бошлади, ушбу секторда фаолият кўрсатаётган корхоналарнинг умумий

сони йил охирига келиб 190 мингтага етди.

Бугунги кунда мамлакатимиз ялпи ички маҳсулотининг қарийб 55,8

фоизи айни шу соҳада ишлаб чиқарилмоқда. Ваҳоланки, 2000-йилда бу

кўрсаткич 31 фоиздан иборат эди.

Айни пайтда ишлаб чиқарилаётган жами саноат маҳсулотларининг

24,8 фоизи, кўрсатилаётган бозор хизматларининг деярли барчаси,

маҳсулот экспортининг 18 фоизи, иқтисодиёт тармоқларида иш билан банд

бўлган аҳолининг 76 фоизи кичик бизнес улушига тўғри келмоқда.

Ана шу рақамлардан кўриниб турибдики, кичик бизнес шаклан

кичик бўлишига қарамасдан, иқтисодиётимизни барқарор ривожлантириш,

аҳолини иш билан таъминлаш муаммосини ҳал этиш ва халқимиз

фаровонлигини юксалтиришда тобора катта рол ўйнамоқда.

Кичик бизнес жамият учун бошқа соҳаларга нисбатан кўпроқ янги

товарлар ва хизматларни етказиб беради ҳамда истеъмолчиларнинг

талабини кенгроқ ўрганиб, ўз фаолиятини шу талабга мослаштиради,

истеъмол бозорини товарлар билан тўлдириш орқали бюджетга солиқ

тушумлари ҳажмини орттиради.

1.1.1-жадвал

Кичик тадбиркорлик (бизнес) нинг иқтисодиёт ва унинг асосий
тармоқларидаги улуши15

2007 й. 2008 й. 2009 й. 2010 й. 2011 й. 2012 й. 2013 й.
ЯИМ 45,7 48,2 50,1 52,5 54,0 54,6 55,8

Саноат 13,2 14,6 17,9 18,8 21,9 23,1 24,8
Қишлоқ

хўжалиги 97,6 97,7 97,8 97,8 97,7 98,0 98,1

Инвестиция 23,7 24,6 23,7 28,5 31,9 35,3 33,5
Қурилиш 55,4 58,4 42,4 53,1 68,6 71,1 71,9

Савдо 48,2 48,1 47,8 50,3 47,1 45,6 46,3
Пуллик

хизматлар 50,1 48,5 46,9 47,0 46,3 44,9 46,7

Жами
хизматлар 44,1 44,2 44,1 45,7 46,1 46,8 48,6

Юк ташиш 34,7 38,1 39,5 41,6 43,2 44,2 45,7
Юк

айланмаси 70,4 74,6 73,1 76,6 78,9 81,2 82,1

Йўловчи
ташиш 75,7 78,4 78,8 79,4 81,8 83,1 84,7

Йўловчи
айланмаси 84,8 84,5 82,9 84,7 87,0 87,6 88,1

Экспорт 14,8 12,4 14,6 13,7 18,8 14,0 18,0
Импорт 32,0 35,7 42,5 35,8 34,3 38,6 40,6
Бандлик 72,1 73,1 73,9 74,3 75,1 75,6 76,0

15 Ўзбекистон Республикаси Давлат статистика қўмитаси маълумотлари асосида тузилган.



20

Иқтисодиётнинг эркинлашуви шароитида мамлакат

иқтисодиётининг барча жабҳаларида, жумладан, молия-кредит тизимида,

хусусий тадбиркорлик фаолиятида ҳам кескин ўзгаришлар рўй бермоқда.

Бунда, энг аввало, бундай ўзгаришларга эришишимизда республикамиз

Президенти И.Каримов таъкидлаганларидек – «Мамлакатимиз чуқур

иқтисодий таназзул давридан ўтиб олди, макроиқтисодий ва молиявий

барқарорликка эришди, иқтисодий ўсиш учун зарур шарт-шароитлар

ҳозирланди»16.

Шунга кўра, мазкур илмий ишимизнинг мақсад ва вазифаларидан

келиб чиққан ҳолда, кичик бизнес ва хусусий тадбиркорликни

ривожлантиришнинг миллий иқтисодиётимиз учун аҳамиятини ўрганишни

лозим топдик. Мамлакатимиз иқтисодиётини барқарорлаштиришда кичик

бизнес ва хусусий тадбиркорликни ривожлантириш муҳим ўрин тутади.

Жамиятнинг ягона мақсад сари интилишида ҳам кичик бизнес ва хусусий

тадбиркорликнинг аҳамияти катта.

1.2. Кичик бизнес ва хусусий тадбиркорлик субъектлари
молиясининг моҳияти, омиллари ва ўзига хос хусусиятлари

Бозор  муносабатига ўтишни тезлаштирувчи энг асосий йўлларидан

бири - бу кичик бизнес ва тадбиркорликни ривожлантириш ҳисобланади.

Бозор муносабатларининг равнақ топишида, эркин рақобат ва  аҳоли

турмуш фаровонлигини таъминлашда  тадбиркорлик фаолияти муҳим

аҳамият касб этади. Корхона, фирмалар заминида  тадбиркорликнинг

моҳиятига, давлат томонидан қўллаб-қувватланишига асосланади. Бу

борада Ўэбекистон Республикаси Президенти И.А.Каримов томонидан

"Кичик бизнес - бу жамиятда иқтисодий ва сиёсий аҳволни

нормаллаштиришга имкон яратувчи тадбиркорларнинг ўрта синфининг

16 И.Каримовнинг Ислоҳотлар ва инвестициялар бўйича идоралараро мувофиқлаштирувчи кенгаш
йиғилишидаги маърузаси.  // «Халқ сўзи» газетаси, 2002 йил 2 феврал.



21

пайдо бўлишидир. Бу Республика бозорини зарур истеъмол товарлари ва

хизматлари билан тўлдиришдир. Бу янги иш жойларидир. " деб такидлаб

ўтганлиги бежиз эмасдир. Бу эса хозирда мамлакатимиз корхона ва

ташкилотларнинг жаҳон бозорида  ўзларининг муносиб ўринларини

эгаллашларида, экспорт салоҳиятини оширишларида,  тадбиркорлик

фаолиятини ташкил этиш муҳим аҳамиятга эга.

Республикада  иқтисодий ислоҳотларни янада чуқурлаштириш, давлат

тасарруфидан чиқариш ва хусусийлаштириш жараёнларини тобора авж

олдириш, шунингдек тадбиркорликни ривожлантириш ва қўллаб –

қувватлашни таъминлаш мақсадида Ўзбекистон Республикасининг давлат

мулкини бошқариш ва хусусийлаштириш қўмитаси  билан Ўзбекистон

Республикаси  Молия Вазирлиги  хузуридаги  давлат мулки жамҒармаси

негизида Ўзбекистон Республикаси давлат мулкини бошқариш ва

тадбиркорликни қўллаб-қувватлаш давлат қўмитаси ташкил этилган.

Рақобатчиликни ривожланишга истеъмол бозорини товарлар ва

хизмат ишлари билан тўлдиришга, янги иш жойларини яратиш, қатта

миқдордаги мулк эгалари ва тадбиркорларни шаклланишига хизмат

қилувчи Республикада ўтказилаётган иқтисодий ислоҳотларнинг энг

муҳим йўналишларидан бири - бу тадбиркорликнинг қўллаб

қувватланишдир. Тадбиркорликнинг қўллаб-қувватланиш нафақат

иқтисодиётни муттасил ривожланиши, хўжалик алоқаларини тузатиш,

рақобатни ривожлантириш ва истеъмол бозорини тўлдириш билан боҒлиқ

бўлган иқтисодий мақсадларини таминлаши зарур, булардан ташқари

иқтисодий, сиёсий вазифаларини ҳал этиши, республиканинг барча

худудларида сиёсий мўътадилликни мустаҳкамлаши, тадбиркорлик

фаолиятига тегишли бўлган ижобий ижтимоий муносабатларни

шакллантириши, унга аҳолининг актив қисмини жалб этиши, ишсизликни,

инфляция ва бошқа салбий ҳолатларни олдини олишда намоён бўлади.

Бозор муносабатлари тизимида кичик бизнес қуйидаги алоҳида

ҳусусиятлари:

– ишлаб чиқариш ҳажми, ишловчиларнинг сони  ва қайси саноат

тармоҒига тегишлилиги билан тавсифланадиган тадбиркорлик шакли

сифатида намоён бўлади. Кичик бизнесга ўзининг  мустақил мулки ва

хўжалик мустақиллигига эга бўлган ва ўзининг фаолияти соҳасида юқори

(доминант) ҳисобланмаган фирмалар киради.

Ўзининг «кичик бизнес» деган номига қарамасдан, ушбу ишлаб

чиқариш ва тижорат фаолияти тури барча тараққий топаётган давлат

иқтисодида муҳим аҳамиятга эга.  Унинг қуйидаги афзалликлари:

- маҳаллий ресурсларда ишлаб турган ёки маҳаллий бозорни

таъминлаб турувчи кичик корхоналар ҳеч бўлмаганда транспорт

ҳаражатларининг иқтисод қилиниши эвазига кам ҳаражатлидирлар.

Уларнинг иқтисодий устунлиги маҳаллий шароитларини яхши билганлари

сабабли, ишлаб чиқаришни  унча кўп бўлмаган капитал ва меҳнат

ҳаражатлари билан амалга оширишидадир;

- кичик корхоналардаги меҳнат, одатда, моддий тавсифга эга, ва у

амалиётда канцелярия меҳнатига нисбатан фойдалидир;

- ишловчиларнинг камсонлиги, уларнинг ҳар бири қобилиятининг

енгилроқ юзага чиқишига ёрдам беради;

- мослашувчанлик, яъни ишлаб чиқилаётган маҳсулот ассортименти

ва турини ўзгартириши кичик корхоналарда унчалик катта қийинчиликлар

туҒдирмайди. Шунинг учун бозор иқтисодига асосланган давлатларда

кичик бизнес ўз мавқеини тинимсиз кучайтириб ва мустаҳкамлаб

бормоқда.

Кичик бизнесда қуйдаги тадбиркорлик шакллари мавжуд:

- фаолияти йўналиши бўйича:  ишлаб чиқариш, тижорат, молиявий ва

инновацион тадбиркорлик фаолияти;

- фаолият турларининг сони бўйича: битта соҳадаги ва кўп тармоқли

тадбиркорлик;

- фаолият мураккаблиги бўйича: махсус билим талаб қилмайдиган,

талаб қиладиган, юқори технология ва нодир билимга асосланган

тадбиркорлик;

- фаолият тармоқ йўналиши бўйича: саноат, агросаноат, қ/х, қурилиш

ва х.к.

Тадбиркорликнинг субъектлари юридик ва жисмоний шахслардир.

Кичик тадбиркорлик фаолиятининг қуйдаги шакллари мавжуд:

- хусусий тадбиркорлик жисмоний ёки юридик шахслар томонидан

амалда ўзининг шахсий мулки асосида ташкил қилинади;

- жамоа тадбиркорлиги - фуқаролар гуруҳининг жамланма мулки

асосида ташкил қилинади;

- аралаш тадбиркорлик - битта юридик шахс ва бир неча жисмоний

шахс мулкини бирлаштириш асосида ташкил қилинади;

- қўшма тадбиркорлик - икки ёки ундан ортиқ юридик шахслар

мулкини бирлаштириш йўли билан ташкил қилинади;

- шартномавий тадбиркорлик - мулк эгаси бўлмаган корхона раҳбари

(менеджер) томонидан шартнома асосида амалга оширилади. Масъулият

менеджер зиммасига юклатилади.

Кичик бизнесда ишбилармонлик қуйдагича амалга оширилади:

- юридик шахс ташкил этиб;

- юридик шахс ташкил этмасдан;

- ёлланган меҳнатдан фойдаланиб;

- ёлланган меҳнатдан фойдаланмасдан.

Мулк шаклига кўра кичик бизнесда хусусий, жамоа, қўшма, аралаш ва

бошқа корхоналар иштирок этади.

Амалдаги қонунларга мувофиқ қичиқ бизнес эгалари қўйидаги

гуруҳларга ажратилади:

- якка тартибдаги тадбиркор юридик шахс ташкилисиз ва ишчи ёллаш

ҳуқуқига эга бўлмаган, қўлида хусусий тадбиркор сифатида давлат

рўйхатидан ўтганлиги ҳақида гувоҳномаси бор бўлган жисмоний шахсдир.

- микрофирма – мулк шаклидан қатъи назар ишлаб чиқариш

тармоқларида ўртача 20-кишигача; савдо ҳизмат кўрсатиш ва бошқа

ноишлаб чиқариш соҳаларида 10 кишигача ходими бўлган корхоналардир.

- кичик корхона – мулк шаклидан қатъий назар, йиллига ўртача 100

кишигача ходими бўлган; қурилишда, қишлоқ хўжалиги ва бошқа

тармоқларида – 40 кишигача; фан соҳасида, илмни соҳада, чакана савдо ва

бошқа ноишлаб чиқариш тармоқларда 20 кишигача ходими бўлган

корхоналардир.

- деҳкон хўжалиги - ўз фаолиятини юридик шахс сифатида амалга

оширувчи ва оила бошлиҒига умрбод мерос қилиб берилган ўз

торморқасида оила аъзоларининг шахсий меҳнати асосида оилавий майда

товар ишлаб чиқарувчи хўжаликдир.

- фермер хўжалиги – фермер хўжаликлари аъзоларининг фаолиятига

асосланган, унга узоқ муддатга фойдаланиш учун ижарага берилган ер

тормоқаларида қишлоқ хўжалик маҳсулотларини ишлаб чиқаришни амалга

оширадиган юридик шахс ҳуқуқига эга бўлган мустақил хўжалик

субъектидир.

Корхона йириклигини ажратишнинг бундай мезонлари  уларни

солиққа тортишдаги имтиёзларни аниқлаш, кичик бизнесни қўллаб

қувватлашнинг аниқ чораларини ишлаб чиқиш, Ўзбекистонда кичик

корхоналарни кўпайтириш билан боҒлиқ бўлган инфратузилма

ташкилотларининг фаолиятини такомиллаштириш имкониятини яратади.

Бизда кичик бизнес субъектларини энг асосий кўрсаткичи бу ишчи ва

хизматчилар сонидир.

Ўзбекистон Республикасида кичик бизнес ва тадбиркорлик

тузилмалари учун, уларнинг ташкилий ҳуқуқий тузилмаларидан қатъий

назар, умумий бўлган ҳуқуқ ва мажбуриятларни ажратиб кўрсатиш

мумкин. Бу қонунга асосан ҳар қандай ишбилармонлик субъекти қуйдаги

ҳуқуқларга эга:

- мамлакат қонунлари, Олий кенгаш қарорлари ва давлат бошқаруви

органлари ҳужжатлари билан маън этилмаган ҳар қандай хўжалик

фаолияти билан шуҒулланиш;

- қонунга қарши бўлмаган ҳар қандай корхона ёки ташкилот бунёд

этиш;

- тадбиркорлик фаолиятини олиб бориш учун шартнома асосида

бегона фуқароларни, корхона, ташкилотларнинг, шу жумладан, хорижий

ва юридик шахсларнинг  мулкини, пул маблаҒларини ва баъзи бир  мулкка

бўлган ҳуқуқларини жалб этиш;

- қонуний йўл билан қўлга кирититлган мулк билан бегона хўжалик

субъектларининг фаолиятида иштирок этиш;

- республикадаги жорий қонунлар ва тузилган шартномалар асосида

ўзининг хўжалик дастурини мустақил шакллантириш, ўз маҳсулоти учун

истеъмолчи ва таъминотчини мустақил танлаш, кўрсатадиган хизматига

таъриф ва маҳсулотига нархларни мустақил белгилаш;

- ишловчиларни амалдаги қонун ва меҳнат шартномаси асосида ишга

қабул қилиш ва ишдан бўшатиш;

- ёлланган шахслар  учун меҳнатга ҳақ тўлаш ва бошқа даромад

турларини шаклларини, таркибини ва миқдорини белгилаш;

- ўзининг пул маблаҒларини сақлаш ва барча турдаги ҳисоб-китоб,

кредит операцияларини бажариш учун банкларда ҳисоб рақамларини

очиш;

- ишбилармонлик фаолиятидан келган даромаднинг солиқлар ва

бошқа мажбурий тўловлар тўланганидан қолган қисмини ўз хоҳиши

бўйича ишлатиш чекланмаган миқдорда ҳар қандай шахсий даромад олиш;

- давлат таъминоти ва ижтимоий суҒурта тизимидан фойдаланиш;

судда, арбитражда ва хакамлик судида даъвогар ва жавобгар бўлиш;

- жорий қонунлар асосида ташқи иқтисодий фаолиятни мустақил

амалга ошириш ва бошқалар;

Кичик бизнес тадбиркорлик субъектларининг ҳуқуқ ва

мажбуриятлари жамият ва Республика олдидаги, ҳамда, ёлланган

ишловчилар ва хўжаликдаги шериклари олдидаги ҳуқуқ ва

мажбуриятларига узвий боҒлиқдир. Тадбиркорларларнинг мажбуриятлари

қуйдагилардир:

- амалдаги қонун ва тузилган ва шартномадан келиб чиқадиган барча

мажбуриятларни бажариш;

- ишга ёлланиб олинаётган фуқаролар билан шартномалар тузиш.

- ёлланган ишловчиларнинг ўз манфаатларини ҳимоя қилиш учун

касаба уюшмаларига бирлашишларига тўсқинлик қилмаслик;

- меҳнат шартномаларида ишловчиларга белгиланган малака

даражасини, Республика ҳукумати томонидан белгиланган минимал иш

хақидан кам бўлмаган иш хақи миқдорини ва бошқа ижтимоий иқтисодий

кафолатларни инобатга олиш;

- давлат ижтимоий суҒурта фондига ёлланиб ишлаётган шахслар

учун суҒурта ажратмаларини Республика қонунларида кўрсатилган усул ва

белгиланган миқдорларда тўлаб бориш;

- амалдаги фойда ва йўриқномалар асосида атроф-муҳит (экология)

хавфсизлигини, ишлаб чиқариш санитария ва гигиенаси ва маданиятини

юксалтириш бўйича чора тадбирларни амалга ошириш;

- ўзининг молиявий  аҳволидан қатъий назар, шартнома асосида

ишга жалб этилган барча ишчи-хизматчилар билан ҳисоб-китоб қилиш;

- истеъмолчиларнинг ҳуқуқлари ва қонуний манфаатларига амал

қилиш;

- мамлакат қонунларига биноан лицензияланиши (рухсат олиниши)

кўрсатилган фаолият турларига белгиланган тартибда махсус рухсатнома

олиш ва бошқалар;

- тадбиркорлик фаолияти самародорлигини ошириш ва уни кенг

тарҒиб қилиш ва ёйиш мақсадида давлат ахборот, маслахат, илмий-

тадқиқот марказлари, инновацион фондлар ва бошқа ташкилотлар тузиб,

иқтисодиётнинг ушбу соҳасини ривожланишига ёрдам беради.

Бундан ташқари қонун ҳужжатларида баён этилишича давлат

томонидан тадбиркорларга қуйдагилар кафолатланади:

- Фуқароларнинг ва юридик шахсларнинг тадбиркорлик фаолияти

билан шуҒулланиш, корхона бунёд этиш, ва бунинг учун зарурий мулк

сотиб олиш ҳуқуқлари;

- амалдаги қонунчилик ва шартномалар асосида барча

тадбиркорларнинг ҳуқуқ ва қонуний манфаатларини ҳимоя қилиш;

- тадбиркорлик фаолиятининг илмий-техникавий ва ҳуқуқий

жихатдан қўллаб қувватланиши;

- тадбиркорлик хавф-хатари ва таваккалчилигини суҒурта қилиш;

- тадбиркорлар билан шартнома тузилгандан сўнг улар фаолиятига

шартномада кўрсатилган ҳолатлардан ташқари, мулк эгасининг ва ҳар

қандай учинчи шахснинг аралашиши ман этилади.

Тадбиркорлик фаолиятини қўллаб-қувватлаш қуйдаги асосий

масалаларни ечиш йўли билан амалга оширилиши керак:

- кичик бизнес субъектларини бозорга тўсқинликсиз киришига

шароит яратиш;

- иқтисодда хусусий секторнинг ўсишига шароит яратиш;

-тадбиркорликни Давлатнинг муҳим ижтимоий, сиёсий ва иқтисодий

муаммоларини ечишга жалб қилиш;

Иқтисодиётнинг эркинлашуви ва такомиллашувига мослашувини

таъминлаш, мамлакатни ижтимоий-иқтисодий жиҳатдан

ривожлантиришнинг амалий имконияти, зарурий асослари ҳамда стратегик

вазифалардан келиб чиқиб, республикамизда кичик бизнесни

юксалтиришга бирламчи эътибор қаратилиб келинмоқда ва у амалга

оширилаётган ислоҳотлар таркибида асосий ўринни эгаллаб келмоқда.

Шунга кўра, кичик бизнесни таҳлил қилган вақтда корхоналарни

кичик корхона, микрофирма ва хуcусий тадбиркор кабиларга ажратадиган

объектив мезонларни тўғри ажратиб кўрсатиш керак. Чунки корхона

ҳажмини фарқлашнинг бундай мезонлари уларни солиққа тортишдаги ва

ҳисобот топширишдаги имтиёзларни аниқлаш, кичик бизнесни қўллаб-

қувватлашнинг аниқ чораларини ишлаб чиқиш, кичик корхоналарни

кўпайтириш билан боғлиқ бўлган инфратузилма ташкилотларининг

фаолиятини такомиллаштириш ва бошқа имкониятларни яратади.

Кичик бизнес ва хусусий тадбиркорлик субъектлари мезонини

аниқлашда уларнинг асосийлари қуйидагилардир – тармоқ, ишчилар сони,

корхонанинг баланс қиймати, йиллик айланма суммаси. Айрим

мамалакатларда қўшимча устав сармоясининг ҳажми, ҳуқуқий

мустақиллик даражаси ва шу кабилар кўрсаткичлардан ҳам

фойдаланилади.

Ўзбекистон Республикасида кичик бизнес ва хусусий тадбиркорлик

субъектлар ҳажмини фарқлаш мезонларининг энг асосий кўрсаткичи бу

корхонадаги ишчи ва хизматчилар сонидир. Ўзбекистон Республикасининг

«Тадбиркорлик фаолияти эркинлигининг кафолатлари тўғрисида»ги

Қонунининг 5-моддаси бўйича кичик бизнес ва хусусий тадбиркорлик

субъектлари ва уларнинг кўрсаткичларига кўра, кичик тадбиркорлик

(бизнес) субъектлари тоифасига қуйидагилар кириши кўрсатилган:

- якка тартибдаги тадбиркорлар - қўлида хусусий тадбиркор

сифатида давлат рўйхатидан ўтганлиги ҳақида гувоҳномаси бор бўлган

(юридик шахс мақомига ва ишчи ёллаш ҳуқуқига эга бўлмаган) жисмоний

шахс;

- микрофирма – мулк шаклидан қатъи назар ишлаб чиқариш

соҳасида банд бўлган ходимларнинг ўртача йиллик сони 20 кишидан,

хизмат кўрсатиш соҳаси ва бошқа ишлаб чиқаришга алоқадор бўлмаган

тармоқларда 10 кишидан, чакана савдо ва умумий овқатланиш соҳасида 5

кишидан ошмаган корхоналар;

- кичик корхона - мулк шаклидан қатъи назар, ходимларнинг ўртача

йиллик сони енгил ва озиқ-овқат саноати, металлга ишлов бериш ва

асбобсозлик, ёғочни қайта ишлаш, мебел саноати ва қурилиш

материаллари саноатида - 100 кишидан, машинасозлик, металлургия,

ёқилғи-энергетика ва кимё саноати - 50 кишидан, илм-фан, транспорт,

алоқа, хизмат кўрсатиш соҳаси, савдо ва умумий овқатланишда - 25

кишидан ошмаган корхоналар.

Ўз навбатида, айрим хориж мамлакатларида корхоналар ҳажмини

аниқлашнинг ўзига хос мезонлари мавжудлиги эътиборга моликдир.

Хусусан, Европа Итифоқининг услубига кўра, кичик ва ўрта

корхоналар қуйидагича аниқланади (жадвалга қаранг).

1.2.1жадвал
Корхоналар ҳажмини аниқлаш мезонлари1

Корхона Банд бўлган
ходимлар сони
(киши)

Йиллик оборот
(млн. экю)

Баланс қиймат
(млн. экю)

Кичик 50 дан кам 4 дан кам 2 дан кам
Ўрта 50-250 16 дан кам 8 дан кам

АҚШда кичик бизнес корхоналарига 500 нафаргача ишчи-ходимлар

бўлган корхоналар киритилади. Кичик корхоналар ҳажмини фарқлашда

корхоналарнинг тармоққа мансублиги бўйича йиллик маҳсулот ҳажми,

даромади асос қилиб олинади.

Францияда кичик бизнес тушунчасига 10 тадан 50 тагача ходимлари

бўлган микрофирмалар; кичик ва ўрта корхоналарга 50 тадан 500 тагача

ходими бўлган корхоналар киритилади.

Голландияда кичик фирмалар қаторига 10 тагача, ўрта фирмага 100

тагача ходими бўлган ишлаб чиқариш корхоналари киради.

Жанубий Кореяда савдо ва хизмат соҳасида 5 тадан кам ва саноат ва

тарнспортда 20 тагача ходим банд бўлган фирмалар кичик, 21 тадан 200

тагача ишчи-ходим бўлган фирмалар ўрта корхона ҳисобланади2.

1 Эгамбердиев Э. ва Хўжақулов Ҳ. Кичик бизнес ва тадбиркорлик. Т.: «Маънавият». 2003. – 54-б.
2 Ўша манба – 54-б.

Японияда кичик бизнесни аниқлашда мезон кўрсаткичи 7 гуруҳдан

иборат бўлиб, улар қуйидагича: 1 дан 4 гача, 5 дан 9 гача,    10 дан 29 гача,

30 дан 49 гача, 50 дан 99 гача, 100 дан 299 гача, 300 дан 499 гача. Бундан

ташқари, кичик ва ўрта корхоналар тўғрисидаги «Оқ Китоб»да корхона

капитали 10 дан 100 млн. иен ни ташкил қилса, бундай корхоналар кичик

ва ўрта корхоналарлар ҳисобланиши кўрсатилган.

Германияда кичик бизнесни аниқлашнинг мезон кўрсаткичи

қуйидагича: 20 дан 49 гача, 50 дан 99 гача, 100 дан 199 гача, 200 дан 499

гача.

Венгрияда кичик бизнесни аниқлаш мезон 350 кишидан ошмаслик

керак.

Болгарияда кичик корхоналарда ишчилар сони кўпи билан – 50 киши

ва ўрта корхоналарда - 200 киши қилиб белгиланган3.

Биз республикамиздаги бир қанча кичик бизнес субъектларидан

йиллик ўртача ходимлар сони бўйича фикрларини ўрганганимизда,

уларнинг 68 фоиз ҳозирги кундаги йиллик ўртача ходимлар сонини

оширишни билдирдилар4.

Биз юқорида айтиб ўтилган чет эл тажрибаси ва ўтказилган

тадқиқотимиздан келиб чиқиб, кичик бизнес корхоналарининг солиқдан

қочишининг, ходимлар сони ҳисоботларда тўғри кўрсатмасликнинг ва

яширин даромад топишнинг олдини олиш ҳамда амалда жорий этилган

солиқ ва бошқа имтиёзлардан фойдаланиш кўламини кенгайтириш

мақсадида уларда ишлайдиган ходимларнинг ўртача йиллик сонини 200

тагача қилиб белгилашни мақсадга мувофиқ, деб топдик.

3 Ровенский Ю. Мировая парктика определения критериев предприятий малого бизнеса//  «Бизнес»
журнал, М.: 1996. – стр 18-19.з
4 Мазкур маълумот кичик бизнес субъектларида ўтказилган сўровномалар бўйича олинган маълумотлар
асосида тузилган.

1.3 Кичик бизнесни молиялаштиришда хориж тажрибаси
ва ундан фойдаланиш имкониятлари

Жаҳон амалиёти ривожланган бозор иқтисодиёти мамлакатларида

кичик бизнес ижтимоий-иқтисодий муаммоларни ҳал этишда, янги иш

ўринларини барпо қилишда, бозор ўзгаришларига нисбатан тез

мослашишда ва мулкдорлар синфини шакллантиришда алоҳида аҳамиятга

ва юқори самарадорликка эга эканлиги тасдиқланмоқда.

Кўпчилик мамлакатларда кичик бизнеснинг иқтисодиётда тутган

ўрнига, унинг тадбиркорликни ривожлантиришдаги ва бозор

муносабатларини шакллантиришдаги аҳамиятига алоҳида эътибор

берилмоқда. Шу нуқтаи- назардан бозор иқтисодиёти ривожланган

мамлакатларнинг кичик бизнесни молиялаштириш юзасидан

тажрибаларини атрофлича ўрганиш ва самарали бўлган усулларни миллий

иқтисодиётнинг хусусиятларини ҳисобга олган ҳолда жорий қилиш бош

масаладир. Бу эса, ўз навбатида, Ўзбекистонда кичик бизнес лойиҳаларини

молиялашни такомиллаштиришга ҳам хизмат қилади.

Жадвал маълумотларидан шуни қайд этиш жоизки, хориж

мамлакатларида кичик бизнес ҳар томонлама қўллаб-қувватлашнинг

ривожланган тизими мавжуд бўлиб, бу ҳол рақобатнинг кучайиши

натижасида ижтимоий-иқтисодий муҳитнинг барқарор тараққий этишини

таъминлайди. Бу эса давлат томонидан қўллаб-қувватлаш механизмининг

тўлақонли ривожланганлигидан далолат беради.

Жадвал маълумотларидан шуни қайд этиш жоизки, кичик бизнеснинг

ялпи ички маҳсулотдаги улуши Германияда 57%, АҚШда 52%, Италияда

55% ни ташкил этиб юқори кўрсаткичга эришган. Бу эса мамлакатда кичик

бизнесни ҳар томонлама қўллаб-қувватлашнинг ривожланган тизими

мавжудлигини билдиради.

1.3.1-жадвал

Ривожланган бозор иқтисодиёти мамлакатларида кичик бизнес
ривожланишининг асосий кўрсаткичлари17, (фоизда)

Давлатлар

Кичик бизнеснинг
ялпи ички

махсулотдаги улуши

Кичик бизнеснинг
умумий бандликдаги

улуши

Жами корхоналар
таркибида кичик

бизнес
корхоналари

улуши
АҚШ 52 50,1 97,6

Канада 43 47 99,8
Япония 51,6 69,5 99,2

Германия 57 69,3 99,3
Франция 49,8 56,6 97,6
Италия 55 71 99,2
Англия 52 55,5 99,1

АҚШда кичик бизнес корхоналарини молиявий қўллаб-қувватлаш,

асосан, ҳукумат органи бўлмиш «Кичик бизнес маъмурияти» (КБМ)

орқали амалга оширилади, ваҳоланки, дунёнинг кўп мамлакатларида бу

каби маҳкама йўқ.

КБМ томонидан кўрсатилаётган кичик бизнесни давлат томонидан

қўллаб-қувватлаш шакллари ва усуллари турличадир. Улар бепул ахборот

хизматлари кўрсатиш, кредиторларга давлат кафолати бериш, кичик

корхоналар учун самарали бўлган ишлаб чиқариш соҳаларини аниқлаш ва

шу каби кўплаб зарур ёрдамлар кўрсатишдан иборат. КБМ томонидан

кўрсатилаётган молиявий ёрдам тизими қатор кредит дастурларига эга.

Шундай қилиб АҚШ да кичик бизнес корхоналари асосан қарз ва

акциядорлик капитали эвазига молиялаштирилади.

АҚШ тизимида йирик компаниялардан фарқли равишда кичик

корхоналар қарз сармоясига эмас, балки, асосан, ўз маблағларига таянади.

Шундай бўлсада, тез ривожланаётган фирмалар жалб қилинадиган

маблағлар ҳисобига қисман молияланишга эхтиёж сезади.

17 «Деловая среда в Узбекистане глазами представителей малого и средного бизнеса». Отчет
Международного Финансовой Корпорации по итого 2003 г. // Бозор пул кредит. 2005. №4. –Б. 40-43.

Бу ҳолда кредит карточкалари муҳим молиялаш манбаи бўлиб хизмат

қилади. 1993 йилда кичик фирмаларнинг 29% и улардан фойдаланган.

Бироқ шундай шароитларда ҳам банкларнинг тўтган ўрни пасаймайди.

Худди ўша 1993 йилда кичик корхоналарнинг 26% и кредит линияси, 9

фоизи молиявий лизинг, 6 фоизи ипотека кредити, 14 фоизи ускуналар

учун кредитдан, 24 фоизи транспорт воситалари учун кредитдан

фойдаланишган бўлса, 1996 йил июнида 1998 йил бошига қадар 37 фоиз

худди шундай корхона тижорат банклари хизматидан фойдаланди. Уларга

берилган банк кредитлари умумий сўммаси эса 172 млрд АҚШ долларини

ташкил этган.

Федерал молиялаш Ахборот маркази ҳузуридаги ижтимоий ҳимоялаш

бўлими маълумотларига қараганда, 1996 йилда федерал ҳукумат кичик

тадбиркорлик ривожланишига 197,5 млрд АҚШ доллар ажратди. Аёллар ва

кичик миллатлар вакиллари амалий фаоллигини рағбатлантириш,

экспортга мўлжалланган ишлаб чиқаришларни ривожлантириш, илмий

тадқиқот ишларини молиялаш кўплаб қувватланаётган асосий юналишлар

ҳисобланади.

АҚШ Конгреси томонидан 1953 йилда ташкил этилган кичик

тадбиркорлик ишлари мамурияти кичик корхоналарнинг кредитлар ва

кафолатли қарзлар олишига катта ёрдам бермоқда. Бу муассаса бепул

ахборот хизматлари кўрсатибгина қолмай, кичик фирмаларга молиявий

маблағлар тақдим этишда турли ташкилотлар манфаатдорлигини ошириш

мақсадида қарз сармоясининг 90 фоизигача миқдорда кредиторларга

давлат кафолатлари беради. Фақат ҳарбий кучлар фахрийлари ёки кичик

миллат вакиллари бўлган тадбиркорлар, шунингдек, ишсизлик даражаси

юқори бўлган туманларда жойлашган корхоналар ушбу ташкилотдан

кредит олишга ҳақлидир.

Кичик тадбиркорлик ишлари маъмурияти федерал бюджет ҳисобига

маблағ билан таъминланади. 1999 йилда бу модда бўйича ажратмалар 15,3

млрд доллар бўлди, бу 1998 йилга қараганда 15 фоизга кўпдир. Бу

маблағни 72 фоизи банк орқали оддий йўл билан кредит олиш имконига

эга бўлмаган янги очилаётган кичик корхоналар учун кафолатлар беришга

мулжалланган. Қарз муддатлари, мақсад ва миқдордан келиб чиқиб, у 750

минг дан ортиқ бўлмаса, умумий сўммани 75 фоизи, 100 мингдан ортиқ

бўлмаса, 80 фоиз миқдорида кафолат берилади. Бунда оборот сармояси

учун 10 йилгача, асосий сармоя учун 25 йилгача кафолат берилади. Фоиз

ставкаси қарз миқдорининг 2,75 баробаридан ортмаслиги лозим.

Фаолият юритаётган корхоналарни кенгайтириш ва

замонавийлаштириш кичик тадбиркорлик ишлар маъмурияти

фаолиятининг муҳим йўналиши ҳисобланади. Бу қарз суммаси 1 млн АҚШ

долларидан ошмаса, қарз умумий сўммасининг 40 фоизи миқдорида

агентлик кафолати остида кўчмас мулк, ускуналар, технологиялар харид

қилиш учун белгиланган ставкали ўзоқ муддатли кредитлар беришни ўз

ичига олади. Мазкур дастур бажариладиган хизматларнинг таннархи

пастлиги билан изоҳланади ва ускуналар излаш ва харид қилиш, имкон

борича паст нархларда қурилиш ишларини амалга оширишда қўшимча

ёрдам берилишини назарда тутади. Унга маъмурият умумий бюджетининг

19,6 фоизигача миқдори ажратилади.

Бундан ташқари, кичик тадбиркорлик маъмурияти икки ёки кўпроқ

компания ташаббускорлиги билан ташкил этилаётган кичик корхоналарни

молиялаш билан шуғулланади. Ажратиладиган маблағлар 72 фоизи ва

микрокредитлар 0,5 фоизи, одатда, фойда бермайди, аксарияти ҳатто

умуман қайтмайди ҳам.

Ёрдам олган корхоналарнинг 85 фоизи йил давомида тугатилишига

қарамай, маъмурият экспертлари қолган 15 фоизининг муваффақиятли

ишлаши бериладиган молиявий қўллаб-қувватлашни тўлик оқлайди, деб

ҳисоблашади.

АҚШ да штатлар, шаҳарлар ва ҳатто, муайян ташкилотлар даражасида

кичик тадбиркорликга маблағ жалб қилишга кўмаклашадиган дастурларни

яратиш кенг тарқалгандир.

Буюк Британияда жисмоний шахсларнинг жамғармаси ва банк

кредити кичик бизнесни молиялаштиришнинг асосий манбалари бўлиб

хизмат қилади.

Буюк Британияда жами кичик корхоналарнинг 20 фоиздан ортиғи

Савдо ва саноат корхоналарини молиялаштириш корпорациясидан

кредитлар олади.

Буюк Британияда кичик тадбиркорликни қўллаб-қувватлашнинг

асосий ҳукумат дастурлари Loon Quarantie Scheme ҳисобланади. У тижорат

банклари учун мустақил равишда кредит ололмайдиган тадбиркорлик

турларига кредит бериш имконини беради. Бунда ҳукумат 70 фоизгача,

хатар мавжуд бўлган жойларда эса 85 фоизгача маблағ қайдмаслигини

кафолатлайди. Бундай кафолатда фоиз ставкаси йилига 2,5 фоизни, хатар

мавжуд бўлган жойларда эса 2 фоизни ташкил этади. Шу тариқа, банклар

томонидан кичик тадбиркорликга тақдим этадиган кредитларни 70-80

фоизи ҳукумат томонидан кафотланади. Бу кафолатларни қоплаш учун ҳар

йили бюджетдан тахминан 50 млн фунт стерлинг ажратилади.

«Маҳаллий аҳамиятдаги корхоналарга кўмаклашиш агентлиги» кичик

фирмаларни қўллаб-қувватлайдиган 200 та мустақил бюродан иборат

асоссиациядир. Унинг «корхоналар ташкил этишга кўмаклашиш схемаси»

дастури ўз фирма, корхона кабиларни очишни хоҳлаган ишсизларга

молиявий ёрдам беради. Бошқа дастур – «Кредитларни кафолатлаш»

дастурига мувофиқ уч йил мобайнида муваффақиятли фаолият олиб

борган тадбиркорлар ҳисобига суғурта мукофотлари берилади. 1990

йиллар бошидан бошлаб, Британия саноат конфедирацияси

«Тадбиркорликни кенгайтириш дастури» ни амалга оширмоқда. Унда

кичик тадбиркорлик билан амалий муносабатлар ўрнатган ва унинг

ривожланишида манфаатдор юридик ва жисмоний шахслардан олинадиган

махсус бадал кичик корхоналарни молиялашни қўшимча манбаи

ҳисобланади. Шунингдек, жойларда кичик тадбиркорликни

ривожлантириш учун муниципиал ҳукуматнинг молиявий қўллаб-

қувватлашини таъминлайдиган, шунингдек, ўз ишини ташкил этиш ёки

кенгайтиришда ёшларга кўмаклашадиган, ўз филиаллари тармоғи орқали

кичик тадбиркорлик операцион маконининг 90 фоизини назорат қилади.

Ҳозирги пайтда Британия ҳукуматининг жиддий қўллаб-қувватлашига

қарамай, кичик корхоналар кўпинча банкрот бўлмокда. Бунинг асосий

сабабларидан бири нотўловлардир. Чунки Буюк Британияда Ғарбий

Европа даги энг номукаммал ҳисоб китоблар тизими амал қилади. Қонун

томондан тўловларни уч ойгача ушлаб қолишга рўхсат берилади.

Натижада йирик фирмаларнинг кичик фирмаларга жорий қарзи 17 млрд

фунт стерлинггача кўпаяди. Ҳар бешинчи корхона айнан товарлар ва

хизматлар учун ўз вақтида ҳақ тўламаганлиги сабабли фаолиятини

тўхтатишга мажбур бўлади. 1992 йилда махсус гурух ташкил этилиб, у

вақтида қарзини узмаган фирмалардан қонуний тартибда фоизлар

ундиради.

Италия - кичик бизнес соҳасида кўпчилик томондан тан олинган

Европадаги етакчи мамлакат ҳисобланади. Италия тизимининг ўзига хос

томони минтақавий ёндашишнинг умумий ёндашувдан устунлигидир.

Кичик бизнесни давлат томонидан қўллаб-қувватлаш масаласи учта

вазирликнинг бевосита ваколатлари ва бешта вазирликнинг билвосита

ваколатлари доирасига киради. Италияда кичик корхоналарни давлат

томонидан қўллаб-қувватлаш тадбирлари орасида мақсадли молиялаш ва

имтиезли кредитлаш алоҳида ўрин тутади. Ҳар йили бунга тахминан 600

млрд лира сарфланади.

Кўп ҳолларда бундай молиялаш имтиёзли солиққа тортиш ҳамда

кичик корхоналарни бирлаштирадиган консорциумлар ва ширкат каби

қўлланилади.

Битта консорциум таъминланадиган маблағ миқдори йилига 300 млн

лирадан ёки уч йил мобайнида 800 млн лирадан ортиқ бўлмаслиги лозим.

Таркибига сармояси 20 млн лирадан кам бўлмаган камида бешта

корхона кирган бирлашмаларга махсус ёрдам кўрсатилади. Бундай

уюшмаларнинг асосий вазифаси ўз қатнашчилари ривожланишига

кўмаклашишдан иборатдир.

Имтиёзли кредитлаш 40 фоизгача харажатни қоплаши мумкин. Яъни

корхоналарни ташкил этишда кредитлар 15 йил муддатга, фаолият

юритаётган корхоналарни зомонавийлаштириш ёки кенгайтиришда 10 йил

муддатга берилади. Бунда фоиз ставкаси кредит миқдорини ҳисобга олган

ҳолда, бозор фоиз ставкасининг 36-60 фоизини ташкил этади.

Давлат ўрта муддатли кредитлаш муассасалари кичик корхоналар

билан бирга уларнинг турли бирлашмаларига ҳам имтиезли фоиз

ставкалари таклиф этади. Масалан, консорциумлар кредитларни фоиз

ставкаси бозор қийматини 60 фоизини тўлаган ҳолда қайтаради.

Венчур тадбиркорлигини қўллаб–қувватлаш мақсадида кичик

корхоналар ёпик инвестиция фонди ташкил этилган. У фақат биржада

рўйхатга олинмаган корхоналарга маблағ беришга ҳакли. Фонд сармояси

давлат облигациялари ёки бошқа ёпик фондлар акцияларига

инвестицияланиши мумкин эмас. Бу ҳолда фонд улуши иштирокида таъсис

этилган компаниялар акцияларини сотиш фойда олишни асосий манбаи

бўлади.

Кичик тадбиркорларга алоҳида имтиёзли кредитлар тақдим этилади.

Улар ташкил этаётган фирмалар қўшимча молиявий афзалликларга эга

бўлади.

Уларга ажаратиладиган сўмманинг 50 фоизгача миқдор ускуналарни

харид қилишга сарфланади, 15 фоизи ўзоқ муддатли кредит сифатида

берилади.

Дастлабки икки йил мобайнида ноишлаб чиқариш чиқимлари учун

алоҳида маблағлар берилади. Имтиёзларни беришда вақти-вақти билан

фирма фаолияти аудиторлик назоратидан ўтказилади ҳамда қонунлар

жиддий бузилгани аниқланганда улар бекор қилинади.

Францияда 1996 йилдан бошлаб кичик корхоналарни ривожлантириш

бўйича махсус банк фаолият кўрсатиб келмокда. Унинг акциядорлари

давлат ва хусусий молиявий ташкилотлар ҳисобланади.

Франция ҳукумати янги иш бошлаётган тадбиркорларга дастлабки

молиявий ёрдамнинг муҳим аҳамиятга эга эканлигини ҳисобга олиб, ўз

ишини очишни хоҳловчиларга олти ойлик моддий ёрдам беради ва янги

иш бошлаётган тадбиркорларнинг кўпчилиги ана шу манбадан

фойдаланадилар.

Германияда кичик тадбиркорликни қўллаб-қувватлашнинг давлат

дастури ишлаб чиқилган ва амалга оширилади. Бунга мувофиқ

тадбиркорга фаолиятнинг дастлабки икки йилида фоизсиз кредит

берилади. Кейинги йилларда эса жуда паст ставкаларда йиллик фоизлар

ундирилади. Шу тариқа, деярли бепул бошланғич сармоя билан

таъминланади.

Имтиёзлар давлат ташкилоти томонидан пухта ишлаб чиқилган бизнес

режага асосан берилади. Кейинчалик бу ташкилот кредитдан мақсадли

фойдаланаётганлигини жиддий назорат қилади ва барча харажатлар

тегишли ҳисобварақлар билан тасдиқланишини талаб этади. Ишлаб

чиқариш соҳасида фаолият юритаётган кичик корхоналар арзон нархларда

қурилиш учун ижарага участкалар олади.

Японияда кичик корхоналарни давлат томонидан рағбатлантириш,

унинг барча босқичларида олиб борилади. Ушбу мақсадда турли хил

иқтисодий дастаклар тизими қўлланилади: имтиёзли қарз ва кредитлар,

солиқ имтиёзлари, техник ва маслаҳат ёрдамлари, ахборот-компьютер

хизматлари, кадр тайёрлаш ва бошқалар.

Бундай ёрдамлар қонунга таянган ҳолда давлат, аралаш ва хусусий

тижорат ва нотижорат ташкилотлари, шунингдек, махсус марказлар

тизими орқали амалга оширилади. Кичик корхоналар фаолиятини бюджет

маблағлари ҳисобига мақсадли молиялаштириш тизими амал қилади.

Кичик тадбиркорликни қўллаб-қувватлаш учун 180 млрд иена

миқдоридаги бюджет маблағлари кенг қўлланилади. Баъзи вазирликлар ва

идораларнинг сметаларида бу мақсад учун ҳар йилги махсус модда ҳам

мавжуд.

Бундан ташқари, кичик корхоналар давлат инвестициялари ва

қарзлари дастури доирасида махсус бюджет ҳисобварақалари бўйича ҳам

молияланади. Уларнинг даромад қисмини пенсия фондлари, почта суғурта

фонди ва почта омонат кассалари, шунингдек давлат томонидан

кафолатланган заёмларни чиқариш ташкил этади. Давлат маблағларини

тақсимлаш Япония ҳукумати томонидан ташкил этилган кичик

тадбиркорлик корпорацияси каби тижорат тузилмалари томонидан амалга

оширилади. Кичик корхоналарга давлат имтиёзли кредитларни тақдим

этиш корпорация фаолиятиниг асосий юналишларидан биридир. У ҳар

йили 20 млрд иена миқдорида ёрдам кўрсатади.

Умуман, Японияда кичик кредитлаш муаммоси кредит кафолатлари ва

кичик корхоналар фаолиятини суғурталаш бўйича анча мураккаб тизим

орқали ҳал қилинади. Бу тизим тижорат асосида ишлайдиган ижтимоий

ташкилотлар бўлган 52 префектура уюшмасини қамраб олади. Бундай

уюшма кичик корхоналардан бериладиган гаров учун кредит сўммасининг

1 фоизини олиб, аъзоликга кириш бадаллари ҳисобига тўлдирилиб

бориладиган суғурта фондини ташкил этади.

Гаров берганидан кейин уюшма кафолат сўммасининг 5 дан 4

қисмигача суғурталайди. Шу тариқа, уюшма қарз олувчи тўловга ноқобил

бўлгани ҳолда қарзни деярли бутун қисмини ўз зиммасига олади. Чунончи,

уюшма зарарни кичик корхонанинг ўз ҳисобига қоплаш ҳуқуқини ҳам

сақлаб қолади. Бу тизим туфайли уюшма аъзолари гаров бўлмаган

тақдирда ҳам унинг кафолатлари остида кредит олишлари мумкин.

Бундан ташқари, юқори даражада ихтисослашган Япония банк

тизимида бевосита кичик корхоналар билан ишлайдиган бир неча турдаги

банклар ҳам мавжуд. Масалан, Японияда кичик бизнесни молиявий

қўллаб-қувватлаш вазифаси якка тартибдаги бизнесни молиялаштириш

корпорацияси, Япония кичик бизнес корпорацияси ва Сёко Тюкин банки

томонидан амалга          оширилади.

Уларга биринчи навбатда перефектуранинг асосий шаҳарларида

жойлашган маҳаллий банклар (regional banks) киради. Аксарият бундай

банклар катта бўлмай, асосан кичик корхоналарга хизмат кўрсатишга

мулжалланган. Бундай мижозлар билан ишлайдиган банкларнинг бошқа

тоифаси анъанавий қўшма кредит компаниялари асосида тузилган «Сого»

банклар (Sogo banks) ҳисобланади. Уларнинг мижозлари ва фойдадорлиги

чекланган : мижозлари 300 кишигача, фойдадорлиги эса 800 млн иенадан

ошмаслиги лозим.

Кичик тадбиркорликга мулжалланган кредит муассасаларнинг учинчи

тоифаси-«Шикхин банклар»(Shikhin banks) ҳисобланиб, бу кичик

корхоналар эгалари аъзо бўлган ширкатлардир. Улар ширкат аъзоси

бўлмаган корхоналарни ҳам молиялаши мумкин, лекин бунда кредитлаш

умумий миқдорининг 20 фоизидан ошмаслиги лозим.

Жанубий Кореяда давлат кичик корхоналар учун эскирган

ускуналарни алмаштириш ва янгиларини ўрнатишда имтиёзли шартлар

беради. Кичик корхоналар ҳукумат ҳамда ихтисослашган тижорат

молиявий муассасалар ресурсларни аккумуляциялайдиган Корея

республикаси кредит кафолат фондининг амалда ягона қарз олувчилари

ҳисобланади (йирик корхоналар улуши қарзларни 1 фоизини ташкил

этади).

Бу ерда йирик корхона 1,5 млрд вонгача, кичик корхоналар эса 3 млрд

вонгача миқдордаги кредит линияси олиши мумкин. Бундай кичик

корхоналар йилига 1 фоизгача, йирик корхоналар эса 1,5 фоизгача

воситачилик йиғими тўлайди. Бундан ташқари, кичик корхоналар

томонидан асосий фондларга сарфланган банк кредитларининг 1,5 млрд

вонгача сўммаси 70 фоизгача миқдорда суғурталанади.

Исроилда кичик корхоналарни молиялашни ихтисослашган фонд

амалга оширади. Унинг бюджети 11 млн шекелни ташкил этади. Бу

маблағлар ҳисобига лойиҳалар амалий яратилишининг 75 фоизигача

харажатлари қопланади ҳамда тадбиркорларга бериладиган қарзлар

сўммасининг 40 фоизини таъминлайдиган давлат кафолатлари тақдим

этилади.

Ривожланган бозор иқтисодиёти мамлакатларининг кичик бизнесни

молиявий қўллаб қувватлаш ҳажмининг таққослама таҳлили алоҳида

қизиқиш уйғотади.

Рақамлардан кўриниб турибдики, кичик бизнес корхоналарни

кредитлаш бўйича юқори кўрсаткичлар Япония, Германия, Канада ва АҚШ

давлатларида кўзатилади. Буюк Британия ва Франция энг кўп миқдорда

кафолат бериши билан фарқ қилади. Бундай юқори кўрсаткичлар мазкур

давлатларда кичик корхоналарни молиявий қўллаб-қувватлашнинг

ривожланган ва мукаммал тизими амал қилишини кўрсатади.

1.3.2-жадвал

Ривожланган мамлакатларида кичик бизнесни молиявий қўллаб-
қувватлашнинг йиллик ҳажмлари таҳлили18, (млрд АҚШ дол )

Давлатлар

Кичик бизнес корхоналарини молиявий қўллаб-қувватлашнинг
йиллик ҳажмлари.

Инфратузилмани
қўллаб қувватлашга Кредитлар Кафолатлар.

АҚШ 0,8 21,6 1,67
Канада 0,45 22,8 3,36
Япония 1,64 39,9+2480* -
Германия 1,8 61,9 -
Франция 1,5 9,2 4,7
Италия 5,05 15,2 -
Буюк Британия 1,37 6,3 6,3
*- хусусий кредитлар.

Ушбу жадвалдан кўриниб турибдики, кичик бизнес корхоналарни

кредитлаш бўйича юқори кўрсаткичлар Японияда 39.9, Германияда 61.9,

Канадада 22.8 млрд АҚШ доллар кўзатилади. Буюк Британия ва Франция

энг кўп миқдорда кафолат бериши билан фарқ қилади. Бундай юқори

кўрсаткичлар мазкур давлатларда кичик корхоналарни молиявий қўллаб-

18 «Деловая среда в Узбекистане глазами представителей малого и средного бизнеса».Отчет
Международного Финансовой Корпорации по итого 2003 г. // Бозор пул кредит. 2005. №4. –Б. 40-43.

қувватлашнинг ривожланган ва мукаммал тизими амал қилишини

кўрсатади.

Бозор иқтисодиёти ривожланган мамлакатлар тажрибаси

тасдиқлашича, кичик бизнесни молиявий қўллаб-қувватлаш борасидаги

тадбирлари бир-бири билан ўхшашиб кетади, айримлари эса фарқ қилади.

Лекин, уларнинг барчаси ҳам кичик бизнесни ривожлантириш ва улар

учун янада қулай бўлган шароитлар яратиш мақсадига эга.

Ўтиш давридаги мамлакатларда эса ҳали бундай шароитлар

яратилмаган.

Бу эса мазкур давлатларда кичик бизнесни молиялаштиришга

йўналтириладиган молиявий маблағларнинг етишмаслиги билан

боғланади. Шунинг учун кичик корхоналарни молиялаштиришда асосий

эътибор халқаро ва хорижий молиявий ташкилотларнинг мааблағларини

жалб қилишга қаратилади.

Дунёнинг қатор мамлакатларида кичик бизнес ва тадбиркорликни

қўллаб-қувватлаш асосан давлат томонидан ташкил этилган махсус

органлар томонидан амалга оширилади. Бундай органлар кичик бизнес

фаолияти тараққиётини янада рағбатлантиради.

Умуман, бозор иқтисодиёти ривожланган мамлакатларнинг кичик

бизнесни молиялаштириш тажрибаларини умумлаштириш қуйидаги

хулосаларни бера олади:

-кичик бизнеснинг иқтисодиётдаги аҳамиятини мазкур давлатлар

аллақачон англаб етгани ҳолда, давлат томонидан ҳар томонлама кўмак

бермоқда. Бундай кўмаклашув давлат сиёсатининг мустақил қисмидир.

-кичик бизнесни ривожлантириш учун махсус қонунлар мавжуд

бўлиб, бу мазкур корхоналарнинг ташкил этилиши, ва муваффақиятли

фаолият олиб боришини таъминлайди.

-кичик бизнес корхоналарига кредит олишда давлат томонидан

кафолатлар берилиши, нафақат, унинг ҳозирги иқтисодиётдаги

аҳамиятини, балки истиқболда муҳим ўрин тутиши билан ҳам изоҳланади.

Шунингдек, кафолатларнинг берилиши тижорат банкларининг кичик

бизнес корхоналари билан фаол ишлашини таъминлайди ва шу билан

бирга гаров муаммосини ҳал этади.

Бозор иқтисодиёти ривожланган мамлакатларда кичик бизнес

корхоналарини молиялаштириш бўйича ишлаб чиқилган махсус

дастурларни Ўзбекистонда ҳам ишлаб чиқилса, амалиётга тадбиқ этилса

мақсадга мувофиқ бўларди.

Биринчи боб бўйича хулосалар:

1. Иқтисодиётнинг эркинлашуви ва такомиллашувига мослашувини

таъминлаш, мамлакатни ижтимоий-иқтисодий жиҳатдан

ривожлантиришнинг амалий имконияти, зарурий асослари ҳамда стратегик

вазифалардан келиб чиқиб, республикамизда кичик бизнесни

юксалтиришга бирламчи эътибор қаратилиб келинмоқда ва у амалга

оширилаётган ислоҳотлар таркибида асосий ўринни эгаллаб келмоқда.

2. Кичик бизнес жамият учун бошқа соҳаларга нисбатан кўпроқ

янги товарлар ва хизматларни етказиб беради ҳамда истеъмолчиларнинг

талабини кенгроқ ўрганиб, ўз фаолиятини шу талабга мослаштиради,

истеъмол бозорини товарлар билан тўлдириш орқали буджетга солиқ

тушумлари ҳажмини орттиради.

3. Кичик бизнеснинг асосий қатламини ва ўзагини ташкил этувчи -

хусусий тадбиркорлик бу мулкдан фойдаланиш натижасида доимий тарзда

фойда олишга, ижтимоий эҳтиёжларни қондириш учун маҳсулотлар

(хизматлар, ишлар) сотишга, ишлаб чиқаришга йўналтирилган мустақил

фаолиятдир. Кичик бизнес субъектларининг фаолияти юридик ва

жисмоний шахслар томонидан ўз таваккалчилиги асосида амалга

оширилади ва бу шахслар қонунда белгиланган тартибда ушбу иш учун

рўйхатга олинади ва фойда олиш мақсадида мулкчиликнинг барча

шаклидан, молиявий, моддий ва меҳнат ресурсларидан ташаббускорона

фойдаланиш билан боғлангандир.

4. Кичик бизнесда банд бўлган ишбилармонлар ва

тадбиркорларнинг хусусиятлари ҳақида сўз юритилганда, иқтисодчи

олимлар уларга хос бўлган қуйидаги сифатларни, яъни ташаббускорлик,

таваккалчилик, ижодкорлик, бошланган ишга масъулиятлилик, ўз меҳнати

натижаларидан моддий ва маънавий манфаатдорлик ва ҳоказоларни

таъкидлаб кўрсатадилар.

II БОБ. КИЧИК БИЗНЕС ВА ХУСУСИЙ ТАДБИРКОРЛИК
СУБЪЕКТЛАРИ ФАОЛИЯТИНИНГ АМАЛДАГИ ҲОЛАТИ

2.1. Кичик бизнес ва хусусий тадбиркорлик корхоналарини
ривожлантиришда инвестицияларнинг ўрни

Мамлакатимизда инвестиция муҳитини янада яхшилаш,

хусусийлаштириш орқали ишлаб чиқаришни модернизациялаш, техник

жиҳатдан қайта жиҳозлаш ва реконструкция қилиш, республикамизнинг

ортиқча ишчи кучи мавжуд бўлган минтақаларида янги иш жойларини

яратиш дастурларини амалга оширишга тўғридан-тўғри хусусий хорижий

инвестицияларни кенг жалб этиш, шунингдек, хорижий инвесторлар

учун ишончли ҳуқуқий ҳимоя ва кафолатларни таъминлашга алоҳида

эътибор қаратилмоқда.

Мамлакатимизда ушбу соҳани ҳуқуқий тартибга солувчи

“Чет эл инвестициялари тўғрисида”ги Қонун ҳамда бир қатор бошқа

қонун ҳужжатлари қабул қилинди. Ушбу қонунларни қабул қилиш,

талабларга мос равишда ўзгартириш ва қўшимчалар киритиб боришнинг

сабаби битта – қаерда имтиёз, қаерда шароит бўлса, қонуний кафолат

бериладиган бўлса, шу ёққа инвестиция келади.

Хорижий инвестициялар чет эл инвесторлари томонидан юқори

даражада даромад олиш, самарага эришиш мақсадида мутлақ бошқа давлат

иқтисодиётининг, қонун билан тақиқланмаган тадбиркорлик ва бошқа

фаолиятларига сафарбар этадиган барча мулкий, молиявий, интеллектуал

бойликларидир. Чет эл инвестициялари ички инвестициялардан фарқли

ҳолда ташқи молиялаштириш манбаига киради. Улар миллий

иқтисодиётга четдан, уларнинг келишини рағбатлантирган ҳолда жалб

қилинади. Лекин чет эл капиталини жалб қилишнинг ҳамма шакллари

ҳам молиялаштиришнинг ташқи манбаи бўлмаслиги мумкин. Бу,

биринчи навбатда, фоиз тўловлари билан қайтаришни талаб этадиган

чет эл кредитлари ва қарзларига тааллуқли. Чунки, чет эл кредитлари ва

халқаро молия институтлари қарзлари маълум вақт ўтгач асосий қарз

билан бирга белгиланган фоизларининг қайтарилишини талаб этади.

Четдан жалб этиладиган хорижий инвестициялар билан чет элдан

киритиладиган кредитларнинг ўзига хос фарқлари мавжуддир. Бу

борада хорижий инвестициялар рисклар доираси л ан чет л

кредитлари рисклари кенглиги фарқланади.

Бозор иқтисодиёти ислоҳотларини чуқурлаштириш, иқтисодиётни

эркинлаштириш ва мулк ҳуқуқини ҳимоя қилишни мустаҳкамлашга

қаратилган чора-тадбирларнинг амалга оширилиши мамлакатимизда

инвестиция муҳитини яхшилаш ҳамда ҳажми тобора ортиб бораётган

хорижий инвестицияларни жалб қилишда ижобий таъсир кўрсатади.

Кичик бизнес ва хусусий тадбиркорликни ривoжлaнтиришдa

инвeстиция лойиҳалaрини aмaлгa oширишнинг аҳамияти бениҳоя кaттa

бўлиб, у қуйидaгилaр билaн изоҳлaнaди:

биринчидaн, xoрижий инвeстициялaр ишлaб чиқaришгa зaмoнaвий

тexникa вa тexнoлoгияларни жoрий этиб, экспoртгa мўлжaллaнгaн

маҳсулотлaрни ишлaб чиқaришни ривoжлaнтирaди;

иккинчидaн, ўрнини бoсувчи тoвaр ишлaб чиқaришни йўлгa

қўйиш вa бунинг учун xoрижий инвeстициялaрни иқтисодиётнинг

устувoр сoҳaлaригa йўналтириш вa пирoвaрдидa аҳолининг мeъёрдaги

турмуш дaрaжaсини тaъминлaш имкoнини ярaтaди;

учинчидaн, кичик бизнeсни ривoжлaнтириш вa қишлоқ хўжалиги

ишлaб чиқaришини жaдaллaштириш oрқaли ўсиб бoрaётгaн аҳолини

иш жoйлaри билaн тaъминлaйди;

тўртинчидaн, кoрxoнaлaрнинг эскиргaн ишлaб чиқaриш

қуввaтлaрини, мoддий-тexникa бaзaсини янгилaйди вa тexник қaйтa

курoллaнтирaди;

бeшинчидaн, тaбиий рeсурслaрни қaйтa ишлoвчи кoрxoнaлaрни

бaрпo этишгa кўмaклaшaди вa ҳ. к.

2.1.1-расм. 2005-2013 йилларда асосий капиталга киритилган
инвестициялар ҳажмининг ўзгариши (млрд. Сўм)19

2013-йилда Инвестиция дастурини амалга ошириш доирасида

мамлакатимизда 13 миллиард доллар қийматидаги капитал қўйилмалар

ўзлаштирилди, бу 2012-йилга нисбатан 11,3 фоизга кўпдир.

Ўзлаштирилган капитал қўйилмалар умумий ҳажмининг деярли ярмини,

яъни 47 фоизини хусусий инвестициялар – корхоналар ва аҳолининг

шахсий маблағлари ташкил этгани алоҳида эътиборга лойиқдир.

Жалб этилаётган инвестицияларнинг асосий қисми – 70 фоиздан

ортиғи, биринчи навбатда, ишлаб чиқариш объектларини қуришга

йўналтирилди, энг янги замонавий ускуналар харид қилишга сарфланган

инвестициялар улуши эса қарийб 40 фоизни ташкил этди.

Умуман олганда, мамлакатимиз иқтисодиётига инвестиция киритиш

ҳажми ялпи ички маҳсулотга нисбатан 23 фоиздан иборат бўлди.

Ўзлаштирилган умумий капитал қўйилмалар ҳажмининг 3 миллиард

доллардан ортиғини хорижий инвестициялар ташкил этди. Шунинг 72

фоиздан зиёди ёки 2 миллиард 200 миллион доллари тўғридан-тўғри

хорижий инвестициялардир.

19 Ўзбекистон Республикаси Давлат Статистика қўмитаси маълумотлари асосида тузилган.



48

Қуйида келтирилган расмдан кўриш мумкинки, 2013 йилда

иқтисодиётга киритилган тўғридан-тўғри  инвестициялар жами

инвестицияларнинг 78,1 фоизини ташкил этган, яъни 60,1 фоизи нефть-газ

тармоғини модернизациялашга, ишлаб чиқаришни техник ва технологик

қайта қуришга ва геология қидирув ишларига сарфланган. Агар ушбу

кўрсаткич таҳлилини 2005 йилга  нисбатан  оладиган  бўлсак,  тўғридан-

тўғри  жалб қилинган  хорижий сармоялар  2013 йилда қарийб олти

баробарга  кўпайганлигини қайд  этиш мумкин.

2.1.2-расм. 2005-2013 йиллар давлат Инвестиция дастурлари
доирасида тўғридан-тўғри хорижий сармояларнинг жалб қилиниш

динамикаси, млн. АҚШ доллари.20

Иқтисодиётни модернизациялаш шароитида инвестицияни

макроиқтисодий тартибга солишда хорижий инвестициялар оқимининг

кўпайиши миллий иқтисодиётнинг ривожланишида малакали кадрлар,

аҳолининг ишбилармон қатлами ҳамда олимларнинг қисқа  муддатли

иқтисодий-илмий лойиҳаларини  амалга оширишда хусусий  сармоялардан

20 Ўзбекистон Республикаси Давлат статистика қўмитаси маълумотлари асосида тузилган.

фойдаланиш эвазига мамлакатда замонавий технология ва нау-хауларнинг

яратилиши, янги иқтисодий  соҳа  ва  тармоқларнинг  вужудга  келиши

каби  кўплаб  иқтисодий ўсишларга ҳам эътибор қаратилмоғи кўзда

тутилмоғи даркор.

Бизга маълумки, Ўзбекистон 2009-2014 йилларда умумий қиймати

55,4 миллиард доллар бўлган 300дан ортиқ инвестиция лойиҳасини амалга

оширишни режалаштирган.

2.1.3.-расм. 2009-2014 йилларда режадаги инвестиция лойиҳалари
дастури21

2009-2014 йилларда амалга ошириш кўзда тутилган инвестицион

лойиҳалар дастурини тўлиқ амалга ошириш учун барча молиявий

манбалар ҳисобидан жами 42,5 миллиард доллар миқдорида маблағ

ажратилиши кўзда тутилган.  Хусусан, нефть-газ тармоғига 21536 миллион

доллар, тоғ-кон ва металлургия саноатига1876 миллион доллар,

машинасозлик саноатига 1176 миллион доллар, энергетикага 4517 миллион

доллар, қурилиш молларини ишлаб чиқариш саноатига 983 миллион

доллар, кимё саноатига 3078 миллион доллар, транспорт ва инфратузилма

саноатига 5787 миллион доллар, енгил саноатга 870 миллион доллар,

“Навоий эркин индустриал-иқтисодий зонаси”га 596 миллион доллар ва

21 Ўзбекистон Республикаси иқтисодиёт вазирлиги маълумотлари асосида муаллиф томонидан тузилди.



50

бошқаларга 2101 миллион доллар йўналтирилади. Ушбу маблағларнинг

таҳминан 50 фоиз чет эл инвестициялари, 30 фоиз Ўзбекистон корхоналари

ва компанияларининг хусусий маблағлари, 20 фоиз Ўзбекистон тижорат

банкларини қайта қуриш ва ривожлантириш жамғармаси маблағларига

тўғри келади.

2.1.1-жадвал.

2007-2012 йилларда кичик бизнес ва хусусий тадбиркорлик
субъектлари томонидан жалб этилган инвестициялар хажмининг

ўзгариши22

Кичик бизнес ва ҳусусий
тадбиркорликка жалб

этилган инвестициялар
ҳажми, млрд. Сўм.

Умумий
инвестицияларга
нисбатан фоизда

2007 й. 1391,5 19,9
2008 й. 1883,4 22,2
2009 й. 2966,6 23,7
2010 й. 4926,3 31,9
2011 й. 5788,4 31,6
2012 й. 7767,3 35,2

Юқоридаги жадвал маълумотларидан кўришимиз мумкинки, 2012

йилда мамлакатимиз иқтисодиётида фаолият юритаётган кичик бизнес

субъектлари томонидан жами 7767,3 млрд. Сўм миқдорида инвестициялар

жалб этилган бўлиб, мазкур кўрсаткич олдинги йилга нисбатан 134,2

фоизга ошган. Шунингдек, кичик бизнесга жалб этилган

инвестицияларнинг умумий инвестициялар хажмидаги улуши 35,2 фоизни

ташкил этган. Мазкур ҳолат, мамлакатимизда кичик бизнес ва хусусий

тадбиркорлик субъектлари фаолиятини молиявий қўллаб-қувватлаш ҳамда

улар фаолиятига хорижий инвестицияларни жалб этишни

рағбатлантиришга қаратилган чора-тадбирларнинг фаоллаштирилганлиги

билан изоҳланади.

2013 йилнинг охиригача “Ўзбекенгилсаноат” ДАКда умумий нархи

194,8 миллион долларга тенг бўлган 28 та инвестиция лойиҳасини

22 Ўзбекистон Республикаси Давлат Статистика қўмитаси маълумотлари асосида тузилган.

фойдаланишга топшириш режалаштирилган. Бу лойиҳаларни

муваффақиятли амалга ошириш 3,7 мингдан ортиқ иш ўрини ташкил

этилишни таъминлайди. Ўзбекистонда 2010 йилнинг декабрида  2010 –

2015 йиллар учун  енгил саноатни ривожлантириш дастури тасдиқланди. У

55 та лойиҳадан иборат бўлиб, мамлакатнинг турли ҳудудларида вертикал

интеграллашган тўқимачилик мажмуаларини ҳам қамраб олган.

Инвестицияларнинг жами нархи 3,8 миллион доллар. Чет эл

инвестицияларини мамлакатимиз иқтисодиётига жалб қилишда

Ўзбекистон раҳбарияти томонидан яратилаётган қулай шароитлар

тўқимачилик саноатида ҳам ижобий натижалар бермоқда.

Инвестицияларнинг тенг ярми (1,9 миллиард доллари) Сингапур, Корея,

Россия, Туркия, Япония, Швейцария каби хорижий мамлакатларнинг

компанияларига тегишли. Ҳозирги кунларда Ўзбекистонннинг

тўқимачилик маҳсулотлари МДҲга, жумладан, биринчи навбатда, Россия

Федерациясига, Туркия, Кореяга экспорт қилинмоқда.

2.1.4-расм. 2007-2012 йилларда кичик бизнес ва хусусий тадбиркорлик
субъектлари томонидан жалб этилган инвестициялар хажмининг

ўзгариши (млрд. Сўм)23

Иқтисодиётда таркибий ўзгаришларни янада чуқурлаштириш,

корхоналарнинг инвестиция фаолиятини  жадаллаштириш, ишлаб

23 Ўзбекистон Республикаси Давлат Статистика қўмитаси маълумотлари асосида тузилган.

чиқаришни модернизация қилиш, техник ва технологик жиҳатдан

қайта қуроллантириш дастурларини амалга оширишда хорижий

инвестициялар, аввало, тўғридан- тўғри инвестицияларнинг ўрни

беқиёсдир.

Бунда илғор технологияларни татбиқ этиш, янги иш ўринлари

яратиш ва шу асосда мамлакат иқтисодиётининг барқарор ва бир маромда

ривожланишини таъминлаш имконияти яратилади. Ривожланган

давлатлар тажрибаси шуни кўрсатадики, чет эл инвестицияси жалб

қилиниши мазкур давлатларнинг юксак даражада тараққий этишида

ҳал қилувчи омиллардан бири бўлиб хизмат қилади.

Хорижий инвестициялар киритилишидан асосий мақсад ишлаб

чиқарилган товарларнинг экспорт салоҳиятини ошириш,

истеъмолчиларни жаҳон талабларига мос келадиган товарлар билан

таъминлашдир.

2.1.5-расм. 2012 йил Давлат инвестиция дастури доирасида
ўзлаштирилган хорижий инвестициялар ва кредитлар тармоқ

таркиби(фоизда)24.
Юқоридаги расм маълумотларидан кўришимиз мумкинки 2012

24 Ўзбекистон Республикаси Давлат статистика қўмитаси маълумотлари асосида тузилган.



53

йилда Давлат инвестиция дастури доирасида ўзлаштирилган хорижий

инвестициялар ва кредитларда тармоқ таркибига кўра юқори улушни

нефт-газ тармоғи эгаллаган бўлиб 55,5 фоизни ташкил этган. Бу ҳолат

мамлакатимизда мазкур иқтисодиёт тармоғини ривожлантиришга

қаратилган ислоҳотларни фаол равишда амалга оширилганлиги Билан

изоҳланади. Шунингдек, тармоқ таркибига кўра юқори улушни алоқа ва

ахборотлаштириш, энергетика тармоқларига жалб этилган хорижий

инвестициялар эгаллаган.

2.1.6-расм. Ҳудудларда 2012 йилда ташкил этилган хорижий
сармоялар иштирокидаги корхоналар сони25.

Таҳлилар натижасига асосан Ўзбекистон ҳудудларида 2012 йилда

ташкил этилган хорижий сармоялар иштирокидаги корхоналар сони жами

486 тани ташкил этган. Шу жумладан, уларни асосий қисми Тошкент

шаҳрига тўғри келиб, уларнинг сони 347 тани ташкил этади. Лекин, ҳозир

Ўзбекистонда инвестициялаш учун барқарор салоҳиятга эга бўлган

минтақаларнинг аксарият қисмида уларнинг улуши кам ҳисобланиб 2012

йилда Хоразм вилоятида 2та, Навоий вилоятида 3та, Қашқадарё вилоятида

3та, Сурхондарё вилоятида 3тани ташкил этган. Бу эса бир томондан

25 Ўзбекистон Республикаси Давлат статистика қўмитаси маълумотлари асосида тузилган.

маҳаллий ҳукуматнинг қулай инвестицион микромуҳит яратиш бўйича

саъй-ҳаракатларининг сустлиги билан баҳоланса иккинчи томондан

лойиҳаларни амалга оширишдаги мавжуд муаммолар бартараф

этилмаслиги, мазкур ҳудудларда хорижий сармоялар иштирокидаги

корхоналарни ташкил этишдаги асосий тўсиқлардан бўлиб қолишлиги

билан баҳоланади.

Амалда Ўзбекистондаги ислоҳотларнинг боришида муваффақиятлар

қайд этилса-да, бироқ янада самарали бозор иқтисодиётига тўлиқ ва

мукаммал даражада ўтиш учун амалга оширилиши лозим бўлган ишлар

талайгина. Инвестицион муҳитга давлатнинг мулкчилик ҳуқуқини ҳимоя

қилиш, молиявий муносабатлардаги тўловлар бўйича камчиликлар,

конвертация муаммоси, солиқ юкининг катталиги, шартнома

мажбуриятларини бажармаслик бўйича ҳаракатларнинг бесамарлиги

салбий таъсир кўрсатади. Амалиётда инвестицион муҳитнинг молиявий

жиҳатлари сифатида бюджет, тўлов баланси, давлат қарзлари, банк тизими,

конвертация муаммоси, солиқ тизими, солиқ юки ва ундаги йиғимлар,

тўловлар, божхона божларининг катталиги, солиқ ва солиққа тортишнинг

қониқарсизлиги катта муаммолардан ҳисобланади. Бу эса ҳудудларга

хорижий сармояларни жалб этишдаги асосий муаммолардан ҳисобланади.

Бунга ўхшаш ҳолатни ҳудудларда ташкил этилган хорижий сармоялар

иштирокидаги корхоналар сони бўйича ҳам кўришимиз мумкин.

Тадқиқотимиз таҳлиллари натижасига асосан, ҳозир Ўзбекистонда

инвестициялаш учун барқарор салоҳиятга эга бўлган минтақалар сифатида

Тошкент шаҳри, Самарқанд, Навоий, Андижон, Фарғона, Бухоро ва

Тошкент вилоятлари етакчилик қилмоқда. Салоҳият (минтақанинг

Ўзбекистондаги улуши) ва хатарнинг (Ўзбекистон бўйича ўртача хатар

билан таққослаганда) амалдаги кўрсаткичларини баҳолашда мазкур

минтақаларнинг инвестицион шароитлари юқори эканлиги аниқланди. Шу

билан бирга, Ўзбекистон минтақаларининг аксарияти «муаммоли

ҳудуд»ни ташкил қилинишини ҳисобга олиш лозим. Шу сабабли

мамлакатимиз минтақалари ўртасидаги инвестицион муҳитнинг

ноқулайлик даражаси бўйича табақалашувининг янада кучайиб

бораётганлиги кузатилмоқда. Натижада, ҳудудларда фаолият юритмаётган

хорижий сармоялар иштирокидаги корхоналар сони ва улуши инвестицион

муҳити ноқулай бўлган минтақаларда кўпайиб бораётганлигини

кўришимиз мумкин.

2.1.2-жадвал.
Ҳудудларда фаолият юритмаётган хорижий сармоялар

иштирокидаги корхоналар сони ва улуши26

Т/р Ҳудуд номи
Жами хорижий

сармоя иштирокидаги
корхоналар

Фаолият
юритмаётган

корхоналар сони ва
фоизи

1 Қорақалпоғистон
Республикаси 59 8 13,5%

2 Андижон вилояти 86 6 7,0%
3 Бухоро вилояти 68 6 8,8%
4 Жиззах вилояти 49 9 18,4%
5 Қашқадарё вилояти 54 10 18,5%
6 Навоий вилояти 53 6 11,3%
7 Наманган вилояти 69 8 11,6%
8 Самарқанд вилояти 230 23 10%
9 Сурхондарё вилояти 48 3 6,3%

10 Сирдарё вилояти 48 7 14,6%
11 Тошкент вилояти 472 21 4,4%
12 Фарғона вилояти 105 9 8,6%
13 Хоразм вилояти 26 1 3,8%
14 Тошкент шаҳри 3300 267 8,1%

ЖАМИ: 4667 384 8,2%

Келтирилган жадвалдаги маълумотлар шуни англатадики, Тошкент

шаҳри, Самарқанд, Навоий, Андижон, Фарғона ва Тошкент

вилоятларининг инвестицион муҳити жозибадор ҳисобланса-да, жалб

этилган амалда фаолият юритмаётган хорижий сармоялар иштирокидаги

корхоналар сони ва улуши борасида катта қисмни ташкил этмоқда.

Таҳлиллар кўрсатишича, инвестицион муҳитнинг жозибадорлиги

натижасида инвесторлар ушбу ҳудудларга инвестиция киритишган. Лекин,

26 Ўзбекистон Республикаси Давлат статистика қўмитаси маълумотлари асосида тузилган.

уларни фаолияти жараёнида айрим муаммоларнинг вужудга келиши

туфайли, улар фаолият юритмаётган корхоналар қаторига тушиб қолишган.

2.1.7-расм. Ҳудудларда жами фаолият юритаётган хорижий сармоялар
иштирокидаги корхоналар сони (ҳудудлар кесимида)27

Инвестициялар жалб этиш зарурлиги кўплаб минтақаларда сезилади,

шу сабабдан инвесторларга солиқдан озод қилиш ва бошқа имтиёзлар

тақдим этилади. Мазкур имтиёзлар қонунчиликка асосланган ҳолда амалга

оширилишини ҳисобга олсак, қонунчиликда кўзда тутилган рағбатларнинг

асосий тури фискал (минтақавий бюджетга ўтказилиши лозим бўлган

солиқларни тўлаш бўйича) имтиёзлар ҳисобланади. Тошкент, Фарғона,

Андижон, Навоий ва Самарқанд вилоятларида маҳаллий ҳокимиятнинг

қулай инвестицион микромуҳит яратиш бўйича ҳаракатлари туфайли, бир

нечта лойиҳалар амалга оширилган. Ўзбекистоннинг бошқа кўплаб

минтақаларига нисбатан табиий-географик ва иқлим шароитлари бир

мунча яхшироқ бўлган бошқа ҳудудлардаги маҳаллий ҳокимиятни бу

соҳага эътиборсизлиги кўплаб потенциал инвесторларнинг инвестиция

киритиш ҳоҳишини сўндиради.

Бунга ўхшаш ҳолатларни ҳудудларда ташкил этилган хорижий

сармоялар иштирокидаги корхоналар сони бўйича ҳам кўриш мумкин.

27 Ўзбекистон Республикаси Давлат статистика қўмитаси маълумотлари асосида тузилган.

Таҳлиллар кўрсатишича, Ўзбекистон ҳудудларида 2012 йил ҳолатига

кўра хорижий сармоялар иштирокидаги фаолият юритаётган корхоналар

сони жами 4283 тани ташкил этган. Уларнинг аксарият қисми Тошкент

шаҳрига тўғри келиб, 3033 тани ташкил этган. Шу билан биргаликда

Ўзбекистонда инвестициялаш учун барқарор салоҳиятга эга бўлган

минтақаларнинг аксарият қисмида уларнинг улуши оз бўлиб, 2012 йилда

Хоразм вилоятида 25 та, Жиззах вилоятида 36 та, Сирдарё вилоятида 41

тани ташкил этган. Бу эса, бир томондан маҳаллий ҳокимиятларнинг қулай

инвестицион муҳит яратиш бўйича фаолиятларининг сустлиги ҳамда ушбу

ҳудудларда хорижий сармоялар иштирокидаги корхоналар фаолиятини

рағбатлантиришдаги муаммолар билан изоҳланади.

2.2. Кичик бизнес ва хусусий тадбиркорлик субъектлари
фаолиятини молиялаштиришда халқаро молия институтлари ҳамда

тижорат банкларининг роли

Кичик бизнес ва хусусий тадбиркорликни молиявий қўллаб-

қувватлаш борасида тижорат банклари томонидан амалга оширилган чора-

тадбирлар, жумладан, ушбу сектор субъектларини кредитлаш

ҳажмларининг ўсиши ички бозорни истеъмол товарлари билан тўлдириш

ва аҳоли бандлигини оширишга сезиларли ҳисса қўшмоқда.

Кичик бизнес ва хусусий тадбиркорликни молиявий қўллаб-

қувватлаш борасида тижорат банклари томонидан амалга оширилган чора-

тадбирлар, жумладан, ушбу сектор субъектларини кредитлаш

ҳажмларининг ўсиши ички бозорни истеъмол товарлари билан тўлдириш

ва аҳоли бандлигини оширишга сезиларли ҳисса қўшмоқда.

2013 йил мобайнида корхоналарни модернизация қилиш, техник ва

технологик жиҳатдан қайта жиҳозлаш мақсадларига тижорат банклари

томонидан жами 7,2 трлн. сўм ёки 2012 йилдагига нисбатан 1,2 баробардан

зиёдга кўп инвестицион кредитлар ажратилди.



58

Шунингдек, экспорт қилувчи корхоналарни қўллаб-қувватлаш

мақсадида уларни айланма маблағларини тўлдиришга имтиёзли шартларда

12 ой муддатга 585,5 млрд. сўм миқдорида кредитлар ажратилди.

Ўзбекистон Республикаси Президентининг 2012 йил 18

июлдаги «Ишбилармонлик муҳитини янада тубдан яхшилаш ва

тадбиркорликка янада кенг эркинлик бериш чора-тадбирлари

тўғрисида»ги ПФ-4455-сонли ва 2011 йил 24 августдаги «Кичик бизнес ва

хусусий тадбиркорликни янада ривожлантириш учун қулай

ишбилармонлик муҳитини шакллантиришга доир қўшимча чора-тадбирлар

тўғрисида»ги ПФ-4354-сонли фармонлари ва 2011 йил 11 мартдаги «Кичик

бизнес ва хусусий тадбиркорлик субъектларига кредит беришни

кўпайтиришга оид қўшимча чора-тадбирлар тўғрисида»ги ПҚ-1501-сонли

Қарори билан кичик бизнес ва хусусий тадбиркорлик субъектлари

фаолиятининг янада эркинлаштирилиши ҳамда улар учун яратилган

имтиёз ва қулайликлар, соҳанинг янада ривожланишига ва натижада ушбу

сектор субъектлари томонидан банк хизматлари ва кредитларига

талабнинг ошишига имкон бермоқда.

Хусусан, Ўзбекистон Республикаси Президентининг 2012 йил 16

июлдаги ПФ-4453-сонли Фармони талабларидан келиб чиқиб, хўжалик

юритувчи субъектлар муайян ҳисоботларни солиқ ва статистика

органларига йилда бир марта тақдим этишини инобатга олган ҳолда

тижорат банклари томонидан кредит маблағлари ажратилиши жараёнида

янги ташкил этилган тадбиркорлик субъектлари учун қўшимча равишда

молиявий ҳисоботлар тақдим этилиши бекор қилинди.

Шу билан бир қаторда, кредит олиш юзасидан аризаларни электрон

тизим орқали қабул қилиш амалиётини йўлга қўйиш имконияти яратилди.

Ўзбекистон Республикаси Президентининг 2013 йил августдаги

«Кичик бизнес ва хусусий тадбиркорлик субъектларининг экспортини қўл-

лаб-қувватлаш борасидаги қўшимча чора-тадбирлар тўғрисида»ги ПҚ-

2022-сонли Қарорига мувофиқ, Ташқи иқтисодий фаолият миллий банки

ҳузурида республика минтақаларида ҳудудий филиаллари бўлган «Кичик

бизнес ва хусусий тадбиркорлик субъектларининг экспортини қўллаб-

қувватлаш жамғармаси» ташкил этилди.

Ушбу Жамғарманинг асосий вазифаси кичик бизнес ва хусусий

тадбиркорлик субъектларининг экспорт салоҳиятини янада кенгайтириш,

уларга замонавий, чет эл бозорларида рақобатдош маҳсулот ишлаб

чиқаришни кўпайтиришда ва уни экспортга чиқаришда зарур ҳуқуқий,

молиявий ва ташкилий ёрдам кўрсатишдан иборат бўлиб, ўтган қисқа

даврдаги фаолияти давомида Жамғарма томонидан 153 та тадбиркорлик

субъектига умумий қиймати 56 млн. доллардан зиёд бўлган экспорт

шартномаларини тузишда амалий ёрдам кўрсатилди.

Шу билан бирга, мазкур қарор асосида кичик бизнес ва хусусий

тадбиркорлик субъектларига товарлар ва хизматлар учун тўловларни

олдинги 60 кун ўрнига 180 кун мобайнида келиб тушиш шарти билан

хорижий валютага экспорт қилиш ҳуқуқи берилди.

Амалга оширилган кенг кўламли чора-тадбирлар натижасида,

2013 йил давомида тижорат банклари томонидан кичик бизнес ва хусусий

тадбиркорлик субъектларини молиявий қўллаб-қувватлаш учун қарийб 7

трлн. сўм миқдорида ёки 2012 йилга нисбатан 1,3 бараварга кўп кредитлар

ажратилди.

Шу жумладан, ажратилган микрокредитлар ҳажми 1 366 млрд. сўмдан

зиёдни ташкил этиб, мазкур кўрсаткичнинг ҳам 2012 йилга нисбатан 1,3

баробарга ўсиши таъминланди.

Кичик бизнес ва хусусий тадбиркорлик субъектларининг

лойиҳаларини молиялаштириш мақсадида халқаро молия институтлари ва

хорижий мамлакатлар ҳукуматларининг кредит линиялари ва грантлари

ҳисобидан 145,4 млн. доллар миқдорида кредит маблағлари ажратилди.

2.2.1-расм. Кичик бизнес ва хусусий тадбиркорлик субъектларига
ажартилган кредитлар динамикаси

Ўзбекистон Республикаси Президентининг 2009 йил 26 январдаги

ПҚ-1047-сонли «Озиқ-овқат маҳсулотлари ишлаб чиқаришни кенгайтириш

ва ички бозорни тўлдириш юзасидан қўшимча чора-тадбирлар

тўғрисида»ги Қарорига асосан 2013 йилда тижорат банклари томонидан

маҳаллий озиқ-овқат истеъмол товарлари ишлаб чиқарувчи корхоналарга

қарийб 1 263 млрд. сўм ёки 2012 йилга нисбатан 1,3 баробарга кўп

кредитлар ажратилди.

Ўзбекистон Республикаси Президентининг 2009 йил 28 январдаги ПҚ-

1050-сонли «Маҳаллий ноозиқ-овқат истеъмол товарлари ишлаб чиқариш

кенгайтирилишини рағбатлантириш борасидаги қўшимча чора-тадбирлар

тўғрисида»ги Қарорига асосан ноозиқ-овқат истеъмол товарлари ишлаб

чиқаришни кенгайтириш мақсадларига эса 1 298,1 млрд. сўмдан зиёд

кредитлар ажратилиб, ушбу кўрсаткичнинг ҳам 2012 йилга нисбатан 1,3

баробарга ўсиши таъминланди.

2013 йилда «Обод турмуш йили» Давлат дастурида тижорат

банкларининг кредит маблағлари ҳисобига амалга ошириладиган

вазифаларнинг белгиланган муддатларда молиялаштирилиши

таъминланди.

Хусусан, Давлат дастурида белгиланган вазифалар доирасида тижорат

банклари томонидан:

– оилавий, хусусий тадбиркорлик ва ҳунармандчилик субъектларига

136,8 млрд. сўм (Давлат дастури прогноз кўрсаткичининг бажарилиши

124,2 фоиз);

– қишлоқ хўжалиги маҳсулотлари етиштириш ва қорамол сотиб олиш

учун шахсий ёрдамчи ва деҳқон хўжаликларига 141,5 млрд. сўм

(133 фоиз);

– ўз тадбиркорлик фаолиятини йўлга қўйишлари учун касб-ҳунар

коллежлари битирувчиларига 140,1 млрд. сўм (261,9 фоиз);

– республика ҳудудларида янги боғлар, интенсив боғ-токзорларни

барпо этиш ҳамда мавжуд боғлар ва токзорларни қайта тиклаш учун 61,2

млрд. сўм (128 фоиз);

– паррандачилик, балиқчилик, асаларичилик ва пиллачилик

соҳаларини молиявий қўллаб-қувватлашга 160,4 млрд. сўм

(110 фоиз);

– «Ёш оилаларга – уй-жойлар» дастурини амалга оширишни давом

эттириш учун 238,4 млрд. сўм;

– қишлоқ ҳудудларида яшовчи аҳолининг узоқ муддат фойдаланишга

мўлжалланган маҳаллий уй-рўзғор буюмларини сотиб олиши учун 89,4

млрд. сўм (223 фоиз);

– аҳолига ипотека кредитлари ажратиш ва кичик бизнес лойиҳаларини

молиялаштириш учун Германия ривожланиш банки (КфВ) кредит линияси

маблағлари ҳисобидан 19,1 млн. доллар миқдорида кредит маблағлари

ажратилди.

Умуман олганда, 2013 йилда Давлат дастури доирасида тижорат

банклари томонидан жами 2 476 млрд. сўмлик кредит маблағлари

ажратилди ва бу прогноз кўрсаткичнинг 141 фоизини ташкил этди.

Халқаро молиявий институтлар ва хорижий мамлакатлар

ҳукуматларининг имтиёзли кредит линияларини жалб қилишни

фаоллаштириш орқали кичик бизнес субъектларини 2012 йилда 172

миллион АҚШ долларидан кам бўлмаган миқдорда молиялаштирилди. Ана

шу кредит маблағларини ажратишда асосий эътибор кичик бизнес ва

хусусий тадбиркорлик субъектларининг инвестиция мақсадларига,

уларнинг бошланғич капиталини шакллантиришга ҳамда микрокредитлаш

кўламини кенгайтиришга қаратилди.

Кичик бизнес ва хусусий тадбиркорликни ривожлантиришда хорижий

инвестициялар кенг жалб этилмоқда. Хусусан, Осиё тараққиёт банки,

Ислом тараққиёт банки, Германия тараққиёт банки (KfW), Хитой Халқ

Республикаси ҳукумати ва бошқа халқаро молия институтлари томонидан

кичик бизнесни ривожлантиришга ажратилган кредитлар ҳажми 2011

йилда 154 миллион АҚШ доллари ҳажмида кредитлар жалб этилган бўлса

мазкур кўрсаткич 2013 йилда 172 миллион АҚШ долларини ташкил этган

ҳолда 11,7 фоизга ошди.

2.2.2-расм. Халқаро молия институтлари томонидан ажратилган
кредитлар миқдори

Мамлакатимизда қабул қилинган ва амалга оширилаётган Инқирозга

қарши чоралар дастурида ҳам кичик бизнес билан боғлиқ қатор муҳим

тадбирлар белгиланган. Бу тадбирларнинг асосий қисми кичик бизнеснинг

ривожланишини қўллаб-қувватлашни кучайтириш, аҳоли бандлигига ва

янги иш ўринларини яратишга кўмаклашишга қаратилган бўлиб, уларни

қуйидаги йўналишлар бўйича гуруҳлаш мумкин: 1) кичик бизнес

корхоналарининг тижорат банклари кредит ресурсларидан фойдаланиш

имкониятларини кенгайтириш; 2) кичик бизнес субъектлари учун солиқ

имтиёзлари бериш; 3) уларга қулай фаолият шарт-шароитларини яратиш.

Кичик бизнес корхоналарининг тижорат банклари кредит

ресурсларидан фойдаланиш имкониятларини кенгайтириш борасида

уларнинг айланма маблағларини тўлдириш учун кредитлар беришнинг энг

юқори муддатини 12 ойдан 18 ойга қадар узайтирилди. Бу эса, бошқа

шароитлар ўзгармагани ҳолда, кичик бизнес корхоналари томонидан

фойдаланилаётган кредит ресурслари ҳажмини 1,5 бараварга оширди.

Шунингдек, тижорат банклари томонидан янгидан ташкил этилаётган

кичик ва хусусий корхоналарни устун равишда қўллаб-қувватлаш учун

ўрнатилган меъёрлар доирасида Имтиёзли кредитлаш жамғармаси ресурс

базасини кенгайтиришга йўналтирилган маблағлар миқдорининг 2 баравар

кўпайтирилиши ҳам бу борадаги муҳим тадбирлар жумласига киради.

Кичик бизнеснинг барқарор ривожланишида экспортга

йўналтирилган ва импорт ўрнини босувчи ишлаб чиқариш учун замонавий

технология ва асбоб-ускуналар билан таъминланганлик катта аҳамият касб

этади. Ушбу муаммони самарали ҳал этиш мақсадида Тикланиш ва

тараққиёт фонди томонидан Ўзбекистон Миллий банки, Асака-банк,

Ўзсаноатқурилишбанк ва Агробанкда хориждан экспортга йўналтирилган

ва импорт ўрнини босувчи ишлаб чиқариш учун замонавий технология ва

асбоб-ускуналарни харид қилиш бўйича инвестицион лойиҳаларни

молиялаштириш учун 5 фоизгача йиллик ставкада ҳамда ҳар бир кредит

миқдори 3 млн. долл.дан ошмаган ҳажмдаги кредит линиялари очилди.

Жаҳон молиявий-иқтисодий инқирозининг иқтисодиётга таъсир

оқибатларини юмшатишда кичик бизнес имкониятларидан фойдаланиш

иқтисодиётдаги таркибий ўзгаришлар ва диверсификация жараёнларини

амалга ошириш, етакчи тармоқларни модернизациялаш ва янгилаш

жараёнларидаги иштирокини фаоллаштиришни тақозо этади. Бунинг учун

қуйидаги чора-тадбирларни амалга ошириш муҳим ҳисобланади:

- кичик бизнеснинг технологик, ташкилий, функционал ва тармоқ

жиҳатидан таркибий тузилмасини такомиллаштириш;

- кичик корхоналарнинг «ҳаётий цикли»да кўлам жиҳатидан

ривожланиш йўналишини кучайтириш;

- йирик корхоналарнинг кичик бизнес билан кооперация

алоқаларини янада мустаҳкамлаш ва бошқалар.

Президентимизнинг 2011 йил 4 апрелдаги “Тадбиркорлик

субъектларини текширишларни янада қисқартириш ва улар фаолиятини

назорат қилишни ташкил этиш тизимини такомиллаштириш борасидаги

қўшимча чора-тадбирлар тўғрисида”ги Фармонини эълон қилиниши

мазкур соҳа ривожи учун янада янги қулайликларни яратди. Жумладан,

унда янги ташкил қилинган кичик тадбиркорлик субъектларининг молия-

хўжалик фаолияти улар давлат рўйхатига олинган пайтдан бошлаб

дастлабки уч йил мобайнида режали солиқ текширишларидан

ўтказилмаслиги, 2011 йилнинг 1 апрелидан то 2014 йилнинг 1 апрелигача

бўлган даврда солиқларни ва бошқа мажбурий тўловларни ўз вақтида

тўлаб келаётган, шунингдек, ишлаб чиқариш суръатларининг барқарор

ўсиши ва рентабеллигини таъминлаётган кичик тадбиркорлик

субъектларининг молия-хўжалик фаолиятини солиқ соҳасида

текширишнинг таъқиқланиши, ушбу текшириш муддатларини қонун

ҳужжатларида кўзда тутилган максимал муддатдан, яъни 30 календарь

кунидан ортиқ муддатга узайтирилишига йўл қўйилмаслиги кабилар

белгилаб берилган 28 . Ушбу чора-тадбирлар орқали давлат ва назорат

органларининг корхоналар молия-хўжалик фаолиятига аралашувини

тубдан қисқартириш, текширишларни ташкил қилиш тизимини янада

28 Ўзбекистон Республикаси Президентининг Фармони. Тадбиркорлик субъектларини текширишларни
янада қисқартириш ва улар фаолиятини назорат қилишни ташкил этиш тизимини такомиллаштириш
борасидаги қўшимча чора-тадбирлар тўғрисида. 2011 йил 4 апрель. //Халқ сўзи, 2011 йил 5 апрель.

такомиллаштириш, шу асосда тадбиркорлик субъектларининг ҳуқуқлари

ва қонуний манфаатлари ҳимоя қилинишини кучайтиришнинг

таъминланиши мамлакатимиз ижтимоий-иқтисодий тараққиётининг

жадаллашувига, барқарор иқтисодий ўсиш суръатларининг

таъминланишига аҳамиятли ҳисса қўшади.

2.3. Кичик бизнес ва хусусий тадбиркорликни давлат томонидан
қўллаб-қувватлаш масалалари

Ўзбекистон мустақиллигининг дастлабки кунлариданоқ

мамлакатимизда иқтисодиётнинг ғоят муҳим соҳаси бўлмиш кичик

бизнесни ривожлантиришни рағбатлантиришга, хусусий тадбиркорлик

ҳуқуқларининг кафолатлари ва кучли ҳимоя тизимини мустаҳкамлашга

катта эътибор бериб келинмоқда.

Бунинг боиси шуки, ижтимоий   йўналтирилган замонавий бозор

иқтисодиётида кичик бизнес муҳим ўрин эгаллайди. Энг аввало, кичик

бизнес бозор коньюктураси ўзгаришларига тез мослаша олишга,

истеъмолчиларнинг талаб-эҳтиёжлари қандай ўзгаришига қараб иш тута

билишга қодирдир. Кичик бизнес рақобатчилик муҳитини

шакллантирадики, бусиз бозор иқтисодиётининг ривожланишини тасаввур

этиб бўлмайди. Иккинчидан, кичик бизнес янги иш ўринлари жадаллик

билан барпо этилишини, аҳолининг бандлик даражаси ўсишини ва унинг

даромадлари ошиб боришини таъминлайди. Учинчидан, кичик бизнес ички

бозорни товарлар ва хизматлар билан бойитишнинг муҳим манбаи

ҳисобланади.

Мулкдорларнинг ўрта синфини шакллантириш, ички бозорни

рақобатбардош ва сифатли маҳсулотлар билан тўлдириш, янги иш

ўринлари яратиш ва шу асосда аҳоли даромадларини кўпайтириш ва

фаровонлигини оширишнинг муҳим омили, мамлакат тараққиёти йўлидаги

фаол ҳаракатлантирувчи куч сифатида кичик бизнес ва хусусий

тадбиркорликни янада ривожлантириш учун қулай шарт-шароитларни

яратиш бўйича аниқ мақсадга йўналтирилган кенг чора-тадбирлар

комплексини амалга ошириш мақсадида:

– мамлакатимиз ва унинг ҳудудларида янада қулай бизнес-муҳит

яратиш, хусусий мулкчиликнинг устуворлигини мустаҳкамлашга

йўналтирилган қонун ҳужжатларини такомиллаштириш ва бу борада

ишончли кафолатларни таъминлаш, тадбиркорликка кўпроқ эркинлик

бериш, давлатнинг бошқарув функсиялари ва рухсат берувчи нормаларни

қисқартириш, бюрократик тўсиқ ва ғовларни олиб ташлаш, кичик бизнес

субектларининг молия-кредит ва хомашё ресурсларидан, улар ишлаб

чиқарадиган маҳсулотларга давлат буюртмалари берилишидан кенг

фойдаланишини таъминлайдиган бозор воситалари ва механизмларини

татбиқ этиш;

– давлат ва назорат органларининг тадбиркорлик субектлари молия-

хўжалик фаолиятига аралашувини кескин қисқартириш;

– кичик корхоналар ташкил қилиш ҳамда кичик корхоналар ва

тадбиркорларни рўйхатдан ўтказиш тартиб-қоидаларини янада

соддалаштириш, кичик бизнес субектларини қуриш ва уларни

муҳандислик-коммуникация тармоқларига улаш, нотураржой хоналари ва

зарур ер участкаларини ажратиб бериш борасидаги масалаларни ҳал этиш

бўйича аниқ чора-тадбирларни қабул қилиш;

– кичик бизнес ва хусусий тадбиркорлик соҳаси учун солиқ ва бошқа

тўловлар бўйича янада қулай шарт-шароитлар яратиш, имтиёз ва

преференсиялар бериш, ҳисоботлар тизими ҳамда молия, солиқ ва

статистика органларига ҳисоботлар топшириш механизмини

такомиллаштириш ва унификациялаш;

– кичик бизнес ва хусусий тадбиркорлик субектларига кредитлар

бериш механизмини янада такомиллаштириш ва уларнинг ҳажмини

ошириш, биринчи навбатда, инвестиция мақсадларига, бошланғич

сармояни шакллантиришга кредитлар ажратиш, ишлаб чиқаришни

модернизация қилиш ҳамда технологик янгилаш учун ўрта ва узоқ

муддатли кредитлар бериш;

– кичик бизнесни ривожлантиришга хорижий инвестицияларни,

авваламбор, халқаро молия институтларининг кредитларини ҳамда

тўғридан-тўғри инвестицияларни кенг жалб этиш ва йўналтириш;

– саноат тармоқларида кичик бизнес ва хусусий тадбиркорликни

ривожлантириш ҳамда юқори технологияга асосланган замонавий ишлаб

чиқаришларни ташкил этиш учун кенг имкониятлар яратиш, кичик бизнес

ва хусусий тадбиркорлик субектлари томонидан ишлаб чиқаришга

инновацион технологиялар жорий этилишини рағбатлантириш;

– кичик бизнес ва хусусий тадбиркорлик субектларининг ташқи

иқтисодий фаолиятдаги иштирокини кенгайтириш масалаларини тубдан

ҳал этиш, уларнинг экспорт салоҳиятини оширишга, экспортга

мўлжалланган маҳсулотини жаҳон ва минтақавий бозорларга олиб

чиқишга кўмаклашиш;

– кичик бизнес ва хусусий тадбиркорлик субектларини ахборот

билан таъминлаш, шунингдек, кадрлар тайёрлаш, қайта тайёрлаш ва

малакасини ошириш масалаларида уларга консултатив кўмак бериш

тизимини янада ривожлантириш каби чора-тадбирлар амалга оширилади.

Мамлакатимизда бизнесни юритиш билан боғлиқ барча жараёнларни

янада либераллаштириш, соддалаштириш ва арзонлаштириш, кичик бизнес

ва хусусий тадбикорлик субъектларини молиявий қўллаб-қувватлаш

борасида амалга оширилаётган чора-тадбирлар натижасида кичик

бизнеснинг республикамиз иқтисодиётидаги тутган ўрни тобора

мустаҳкамланиб бормоқда.

2012 йилда кичик бизнес субъектларига тегишли ишлаб чиқариш

корхонлари ва микрофирмалар сони 23,3 мингтага ўсиб, 2013 йил 1 январь

ҳолатига кўра 219,4 мингтага (фермер хўжаликларини ҳисобга олмаган

ҳолда) етди. Кичик бизнеснинг ЯИМ таркибидаги улуши 54,6 фоизни

ташкил қилди.

2012 йилда ишлаб чиқарилган ЯИМнинг 55,8 фоизи кичик

тадбиркорлик (бизнес) субъектлари ҳиссасига тўғри келди, ушбу

кўрсаткич ўтган йилнинг шу даврига нисбатан 1,2 фоизли пунктга кўпдир.

2013 йилда кичик корхона ва микрофирмаларнинг ЯИМ ишлаб

чиқаришдаги улуши 33,9 фоизни ташкил этди, 2011 йилда ушбу кўрсаткич

33,7 фоизга тенг бўлган.

2012 йилда кичик тадбиркорлик (бизнес) субъектларида:

– 9252,9 минг кишининг бандлиги таъминланди (жами иқтисодиётда

банд бўлганларнинг 75,7 фоизи), шу жумладан банд бўлганларнинг 6851,8

минг нафари индивидуал сектор, 2401,1 минг нафари кичик корхона ва

микрофирмалар ҳиссасига тўғри келди;

– саноат маҳсулоти ишлаб чиқариш ҳажми 11253,1 млрд. сўмни

(жами саноат ишлаб чиқаришининг 22,2 фоизи) ва 2011 йилга нисбатан

114,3 фоизни ташкил қилди;

29 Давлат Статистика Қўмитаси маълумотлари асосида муаллиф томонидан тузилди.

– 7767,3 млрд. сўмлик инвестициялар (умумий инвестициялар

ҳажмининг 35,2 фоизи) ўзлаштирилди ва 2011 йилга нисбатан 123,0

фоизни ташкил қилди;

– 7996,3 млрд. сўмлик қурилиш ишлари (қурилиш ишлари умумий

ҳажмининг 70,7 фоизи) бажарилди ва 2011 йилга нисбатан 115,4 фоизни

ташкил қилди;

2.3.1-жадвал.

2012 йилда кичик тадбиркорлик субъектлари маҳсулоти (ишлар,
хизматлар) умумий ҳажмида хусусий тадбиркорликнинг (фуқаролар

мулки) улуши30.
кичик тадбиркорлик
субъектлари
маҳсулоти (иш,
хизмат) ҳажми,
млрд.сўм

кичик тадбиркорлик
субъектлари маҳсулоти
(иш, хизмат) ҳажмида
хусусий сектор улуши,
% ҳисобида

Саноат 11253,1 31,9

Қишлоқ хўжалиги 23877,7 100,0

Қурилиш 7996,3 72,0

Чакана савдо 16732,7 66,9

Пуллик хизматлар 6146,4 83,2

Юк ташиш, млн.тн 554,8 72,7

Йўловчи ташиш, млн.киши 5539,1 92,9

Экспорт, млн. АҚШ долл. 2238,1 5,7

Импорт, млн. АҚШ долл. 4518,5 12,9

– автомобил транспортида юк айланмаси 9,4 фоизга (республика

жами автомобил транспорти юк айланмасининг 81,4 фоизи), йўловчи

айланмаси 9,2 фоизга (умумий йўловчи айланмасининг 87,8 фоизи)

кўпайиши таъминланди;

– чакана товар айланмаси умумий ҳажмининг 45,3 фоизи ёки

16732,7 млрд. сўми (ўсиш 9,4 фоиз) ва аҳолига пуллик хизмат кўрсатиш

умумий ҳажмининг 44,7 фоизи ёки 6146,4 млрд. сўми (ўсиш 9,8 фоиз)

шакллантирилди;

30 Ўзбекистон Республикаси Давлат Статистика қўмитаси маълумотлари.

– 2238,1 млн. АҚШ доллари (умумий экспорт ҳажмининг 15,7

фоизи) миқдорида маҳсулотлар экспорт қилинди, 4518,5 млн. АҚШ

доллари (умумий импорт ҳажмининг 37,6 фоизи) миқдорида маҳсулотлар

импорт қилинди.

Кичик тадбиркорликнинг хусусий секторида иш билан банд

бўлганлар сони 8442,7 минг кишини ёки жами соҳада банд бўлганларнинг

91,2 фоизини ташкил қилди.

Кичик бизнес ва хусусий тадбиркорлик фаолиятини кенгайиши

иқтисодиётнинг бошқа соҳа ва тармоқлари ишлаб чиқариш ҳажмидаги

салмоғининг ошиши орқали ҳам намоён бўлди. Хусусан, мазкур соҳанинг

саноат маҳсулотлари ишлаб чиқаришдаги улуши 2005 йилдаги 10,0

фоиздан 2012 йилда 21,0 фоизга, қишлоқ хўжалигида тегишли равишда

95,7 фоиздан 98,0 фоизга, савдода 43,7 фоиздан 45,3 фоизга, асосий

капиталга инвестициялар ҳажмида 24 фоиздан 35,2 фоизга, экспорт

ҳажмида эса 6 фоиздан 14,0 фоизга қадар ошди.

2.3.2-расм. Ўзбекистонда кичик бизнес субъектлари учун
белгиланган солиқ ставкаларининг пасайиб бориши (фоиз).

Мамлакатда кичик бизнеснинг бу қадар жадал ривожланишида, энг

аввало, мазкур соҳа учун белгиланаётган солиқ имтиёзлари етарли

даражадаги рағбатлантирувчи роль ўйнаётганлиги ҳисобланади. 1996-2011

йиллар мобайнида кичик бизнес субъектлари учун белгиланган солиқ

ставкалари 38 фоиздан 6 фоизга қадар ёки 6,3 мартага қисқарган. 2014 йил

ҳолатига ҳам мазкур ставка 6 фоиз қилиб белгиланган.

Мамлакатимизда кичик бизнес ва хусусий тадбиркорликни ҳар

томонлама қўллаб-қувватлаб, уларни ички ва ташқи бозорда рақобатлаша

оладиган, сифатли маҳсулот ишлаб чиқариш ва хизматлар кўрсатишни

изчил йўлга қўя оладиган мустаҳкам иқтисодий соҳага айланишини

таъминлаш долзарб масалалардан ҳисобланади.

Ўзбекистон Республикаси Президентининг қарорларида назарда

тутилган чора-тадбирларни амалга ошириш, шубҳасиз, кичик бизнесни

жадал ривожлантириш, хусусий тадбиркорлик фаолиятини муваффақиятли

ташкил этиш ва юритиш, уларнинг мамлакат иқтисодиётидаги, ижтимоий-

иқтисодий ривожланишнинг ғоят муҳим, устувор вазифаларини ҳал

этишдаги ролини ошириш учун яна ҳам қулай шарт-шароитларни яратиб

беради.

Иккинчи боб бўйича хулосалар:

1. Кичик бизнес ва хусусий тадбиркорликни ривожлантиришда

инвестиция лойиҳаларини амалга оширишнинг аҳамияти бениҳоя катта

бўлиб, у қуйидагилар билан изоҳланади:

биринчидан, хорижий инвестициялар ишлаб чиқаришга замонавий

техника ва технологияларни жорий этиб, экспортга мўлжалланган

маҳсулотларни ишлаб чиқаришни ривожлантиради;

иккинчидан, ўрнини босувчи товар ишлаб чиқаришни йўлга

қўйиш ва бунинг учун хорижий инвестицияларни иқтисодиётнинг

устувор соҳаларига йўналтириш ва пировардида аҳолининг меъёрдаги

турмуш даражасини таъминлаш имконини яратади;

учинчидан, кичик бизнесни ривожлантириш ва қишлоқ хўжалиги

ишлаб чиқаришини жадаллаштириш орқали ўсиб бораётган аҳолини

иш жойлари билан таъминлайди;

тўртинчидан, корхоналарнинг эскирган ишлаб чиқариш

қувватларини, моддий-техника базасини янгилайди ва техник қайта

куроллантиради;

бешинчидан, табиий ресурсларни қайта ишловчи корхоналарни

барпо етишга кўмаклашади ва ҳ. к..

2. Мамлакатда кичик бизнеснинг бу қадар жадал ривожланишида,

энг аввало, мазкур соҳа учун белгиланаётган солиқ имтиёзлари етарли

даражадаги рағбатлантирувчи рол ўйнаётганлиги ҳисобланади.

3. Мамлакатимизда бизнесни юритиш билан боғлиқ барча

жараёнларни янада либераллаштириш, соддалаштириш ва арзонлаштириш,

кичик бизнес ва хусусий тадбикорлик субъектларини молиявий қўллаб-

қувватлаш борасида амалга оширилаётган чора-тадбирлар натижасида

кичик бизнеснинг республикамиз иқтисодиётидаги тутган ўрни тобора

мустаҳкамланиб бормоқда.

4. Иқтисодиётда таркибий ўзгаришларни янада чуқурлаштириш,

корхоналарнинг инвестиция фаолиятини жадаллаштириш, ишлаб

чиқаришни модернизация қилиш, техник ва технологик жиҳатдан

қайта қуроллантириш дастурларини амалга оширишда хорижий

инвестициялар, аввало, тўғридан- тўғри инвестицияларнинг ўрни

беқиёсдир.

III БОБ. КИЧИК БИЗНЕС ВА ХУСУСИЙ ТАДБИРКОРЛИК
СУБЪЕКТЛАРИНИНГ ИНВЕСТИЦИЯ

ЛОЙИҲАЛАРИНИ МОЛИЯЛАШТИРИШНИ
ТАКОМИЛЛАШТИРИШ МАСАЛАЛАРИ

Иқтисодиётни модернизациялаш шароитида кичик бизнес ва хусусий

тадбиркорликни ривожлантириш мамлакат миллий иқтисодиётининг

барқарор тараққий этишида муҳим ўрин тутади. Дарҳақиқат,

Президентимиз И.А. Каримов айтганларидек, “Кичик бизнес ва хусусий

тадбиркорлик соҳасининг мамлакатимизни модернизация қилиш ва

янгилашнинг ишончли таянчи бўлган мулкдорлар синфини, яъни ўрта

синфни шакллантиришдаги улкан аҳамиятини ҳеч нарса билан қиёслаб

бўлмайди”.31

Ўзбекистон иқтисодиётини барқарор суръатларда ривожлантириш

омилларидан бири кичик бизнес ва хусусий тадбиркорлик тараққиётини

таъминлаш ҳисобланади. Ушбу соҳа бозор конъюнктураси ўзгаришларига

тез мослаша олиш, янги иш ўринларини яратиш орқали аҳоли бандлигини

таъминлаш ва даромад манбаларини яратиш, ўрта мулкдорлар синфини

шакллантириш каби хусусиятларга эгалиги билан ажралиб туради.

Ўзбекистон Республикаси Президенти И.А.Каримов ушбу масаланинг

муҳимлиги тўғрисида тўхталиб: “... кичик бизнес ва хусусий тадбиркорлик

иқтисодиётнинг тез ўзгариб турадиган бозор талабларига жавоб беришини

таъминлайдиган замонавий тузилмаларини шакллантиришда, янги иш

ўринларини ташкил қилишда ва аҳоли даромадларини оширишда қанчалик

ўта муҳим роль ўйнашини албатта чуқур англаймиз. Кичик бизнес ва

хусусий тадбиркорликнинг кредитлар, хомашё ресурслари, шунингдек,

31 Барча режа ва дастурларимиз Ватанимиз тараққиётини юксалтириш, халқимиз фаровонлигини
оширишга хизмат қилади.// Президент И.А.Каримовнинг 2010 йилнинг асосий якунлари ва 2011 йилда
Ўзбекистонни ижтимоий-иқтисодий ривожлантиришнинг энг муҳим устувор йўналишларига
бағишланган Вазирлар Маҳкамасининг мажлисидаги маърузаси.//Халқ сўзи - 2011 йил 22 январь.

давлат харидлари тизимидан фойдаланиш имкониятларини кенгайтириш

зарур”32, - деб таъкидлаган эдилар.

Кичик бизнес ва хусусий тадбиркорлик соҳасининг мамлакатимизни

модернизация қилиш ва янгилашнинг ишончли таянчи бўлган мулкдорлар

синфини, яъни ўрта синфни шакллантиришдаги улкан аҳамиятини ҳеч

нарса билан қиёслаб бўлмайди. Шунингдек, мамлакатимизда 2011 йилни

“Кичик бизнес ва хусусий тадбиркорлик йили” деб номланиши ушбу

соҳани янада ривожлантириш, хусусан кичик бизнес ва хусусий

тадбиркорлик субъектларини кредитлаш механизмини такомиллаштириш

долзарб ҳисобланади. Мамлакатимизда кичик бизнес ва хусусий

тадбиркорликни янада ривожлантириш орқали унинг ЯИМдаги улушини

ошириш, аҳолини иш билан банд этиш, уларнинг реал даромадларини

кўпайтириш ва турмуш фаровонлигини яхшилашда кредитлаш муҳим

аҳамият касб этади. Молиялаш аҳолини камбағалликдан халос этиш,

меҳнатга лаёқатли, иқтидорли аҳоли қатламини ишга жалб этиш орқали ўз

ғоя ва янгиликларини рўёбга чиқариш билан даромад олиш манбаларини

кенгайтириш асосида турмуш фаровонлигини яхшилаш, кичик бизнес ва

хусусий тадбиркорлик фаолиятини ривожлантириш йўли билан

жамиятнинг ижтимоий-иқтисодий фаол субъектларига айланишига имкон

беради.

Ўтиш иқтисодиёти мамлакатларида иқтисодиёт тармоқлари

корхоналарини молиявий маблағлар билан таъминлаш (кредитлаш ёки

микрокредитлаш) янгилик ҳисоблансада, ундан аҳолининг иқтисодий фаол

қатламини тадбиркорлик фаолиятига жалб этиш ва ҳар томонлама қўллаб-

қувватлаш, аҳоли бандлигини таъминлаш мақсадларида фойдаланилмоқда.

Шунингдек, соҳа ривожини таъминлашда халқаро ёки хорижий молиявий

ташкилотлар маблағларини жалб қилишга қаратилмоқда.

32 Каримов И.А. Барча режа ва дастурларимиз ватанимиз тараққиётини юксалтириш, халқимиз
фаровонлигини оширишга хизмат қилади. //Халқ сўзи, 2011 йил 22 январь.

Бугунги кунда кичик бизнес корхоналарида молиявий бошқарувни

ташкил этиш ва ислоҳ қилиш масалалари долзарблиги кичик бизнес

корхоналари фаолияти иқтисодий ва ташкилий шароитларининг кескин

ўзгариши, иқтисодиётнинг эркинлашуви шароитида уларнинг яшаб

қолиши ва тараққиётининг мавжуд молиявий имкониятлардан самарали

фойдаланиш даражасига бевосита боғликлиги билан хусусиятланади.

Умуман, кичик бизнес корхоналари фаолиятини молиялаштириш

муаммоси ҳозирги кунда энг долзарб масалалардандир.

Бизнингча кичик бизнес ва хусусий тадбиркорлик фаолиятини

ривожлантириш мақсадида қўйидаги чора тадбирларни амалга ошириш

мақсадга мувофиқдир.

– мамлакатимиз ва унинг ҳудудларида янада қулай бизнес муҳити

яратиш, хусусий мулкчиликнинг устуворлигини мустаҳкамлашга

йўналтирилган қонун хужжатларини такомиллаштириш;

– хусусий тадбиркорликка кўпроқ эркинлик бериш, давлатнинг

бошқарув функциялари ва белгиланган меъёрларни қисқартириш;

– кичик бизнес субъектларининг молия-кредит ва хомашё

ресурсларидан, улар ишлаб чиқарган маҳсулотларга давлат буюртмалари

берилишидан кенг фойдаланишни таъминлайдиган бозор воситалари ва

механизмларини татбиқ этиш;

– кичик корхоналарни ташкил қилиш ҳамда кичик корхоналар ва

тадбиркорларни рўйхатдан ўтказиш тартиб-қоидаларини янада

соддалаштириш;

– кичик бизнес субъектларини қуриш ва уларни мухандислик

коммуникация тармоқлари – энергия ва газ таъминоти, сув ва иссиқлик

таъминоти ҳамда бошқа тармоқларга уланиши бўйича шарт-шароитларни

яхшилаш ва муддатларини қисқартириш;

– кичик бизнес ва хусусий тадбиркорлик соҳаси учун солиқ ва

бошқа тўловлар бўйича янада қулай шарт-шароитлар яратиш, имтиёз ва

преференциялар бериш, ҳисоботлар тизими ҳамда молия, солиқ ва

статистика органларига ҳисоботлар топшириш механизмини

такомиллаштириш ва унификациялаш;

– кичик бизнес ва хусусий тадбиркорлик субъектларига тижорат

банклари томонидан кредитлар бериш механизмини янада

такомиллаштириш ва уларнинг ҳажмини ошириш;

– кичик бизнесни ривожлантиришга хорижий инвестицияларни,

авваламбор, халқаро молия институтларининг кредитларини ҳамда

тўғридан-тўғри инвестицияларни жалб этиш ва йўналтириш;

– саноат тармоқларида кичик бизнес ва хусусий тадбиркорликни

ривожлантириш ҳамда юқори технологияга асосланган замонавий ишлаб

чиқаришларни ташкил этиш учун кенг имкониятлар яратиш;

– кичик бизнес ва хусусий тадбиркорлик субъектлар томонидан

ишлаб чиқаришга инновацион технологияларни жорий этишни

рағбатлантириш;

– кичик бизнес ва хусусий тадбиркорлик субъектларининг ташқи

иқтисодий фаолиятдаги иштирокини кенгайтириш масалаларини тубдан

ҳал этиш, уларнинг экспорт салоҳиятини оширишга кўмаклашиш.

Кичик бизнес корхоналари фаолиятига олдиндан кўриб бўлмайдиган

хилма-хил таваккалчиликлар катта таъсир кўрсатади, конъюнктуранинг

кескин ўзгариб кетиши, мижозларнинг тўловга қодир бўлмай қолиши,

табиий офатлар уларни қийин аҳволга солиб қўяди. Шу сабабли,

ривожланган давлатларда уларни суғурталаш тизими яхши йўлга қўйилган.

Суғурта тизими кичик корхоналарни, айниқса тижорат хатарлари катта

бўлган соҳаларни ритвожлантиришда қулай шароитларни кафолатлаши, ўз

маблағи ёки қарзга олинган капитал билан таваккал қилиб иш бошлаган

тадбиркорларга ишончли ва зарурий барқарорликни яратиш керак.

Ўзбекистон Республикаси Президентининг “Кичик бизнес ва

хусусий тадбиркорлик субъектларини кредитлаш ҳажмларини ошириш

бўйича қўшимча чора-тадбирлар тўғрисида” 2011 йил 11 мартдаги қарорга

асосан имтиёзли кредитлаш махсус жамғармаси маблағлари устувор

равишда кичик бизнес ва хусусий тадбиркорлик соҳасидаги юқори

технологияли ва инновация лойиҳаларини, узоқ ва бориш қийин бўлган

туманларда, шунингдек, меҳнат ресурслари ортиқча бўлган туманлар ва

шаҳарларда жойлашган ишлаб чиқариш микрофирмаларини, кичик

корхоналарни, деҳқон ва фермер хўжаликларини молиялаштириш учун

ажратилиши белгиланган.

Кичик бизнес ва хусусий тадбиркорлик субъектларини кредитлаш

механизмини ривожлантириш чора-тадбирларининг самарали амалга

оширилиши: янги иш ўринларини барпо этиш асосида ишсизлар сонини

қисқартириш ва аҳоли бандлигини таъминлашга; республиканинг барча

минтақаларидаги микромолиявий хизматларга муҳтож аҳолини тўлиқ

қамраб олувчи микромолиялашнинг замонавий тизимини яратишга; кам

таъминланган, бироқ иқтисодий фаол аҳоли қатламини ва ёшларни

тадбиркорлик фаолиятига кенг жалб этиш орқали истиқболда ўрта

мулкдорлар кенг қатламининг шаклланишига; тижорат банклари ва нобанк

кредит ташкилотларининг кичик бизнес ва хусусий тадбиркорлик

субъектларини микромолиялаш ҳажмларини кўпайтиришга;

микромолиявий секторни ва унинг инфратузилмасини барқарор

ривожлантиришга; давлат бюджети даромадларини шакллантиришда

кичик бизнес ва хусусий тадбиркорлик ҳиссасини ошириш ва пировардида,

макроиқтисодий ва молиявий барқарорлик мустаҳкамланишига ва

барқарор иқтисодий ўсишга имконият яратади.

2013 йилда тижорат банклари жами кредит қўйилмалари таркибида

кичик бизнес субъектларига ажратилган кредитнинг улуши 2002 йилга

нисбатан 14 пунктга кўпайиб 26,3 фоизни ташкил қилган. 2013 йилда

тижорат банклари жами кредит қўйилмалари таркибида микромолиявий

хизматлар улуши 3,8 фоизни ташкил қилган. 2013 йилда тижорат банклари

томонидан ажратилган жами кредит қўйилмалари ЯИМ миқдорининг 22,3

фоизини, кичик бизнес субъектларига ажратилган кредит эса ЯИМнинг 5,7

фоизини ташкил этган, микрокредитлар 1,1 фоизини ташкил этган.

Фикримизча, бундай ҳолат тижорат банкларининг иқтисодиёт

тармоқларини молиялаштириш, шу жумладан, кичик бизнес ва хусусий

тадбиркорлик субъектларига микромолиявий хизматлар кўрсатишда

муаммолар мавжудлигини кўрсатади. Мамлакатимиз ҳукумати томонидан

тижорат банкларининг кичик бизнес ва хусусий тадбиркорлик фаолиятини

молиялашда етарли даражада меъёрий-ҳуқуқий ҳужжатларни қайта кўриб

чиқмоқда. Кичик бизнес субъектларига ажратилган микрокредитларнинг

улуши ЯИМнинг 1,1 фоиз атрофида бўлиши тижорат банклари ва кичик

бизнес субъектлари билан ўзаро манфаатли алоқаларни ривожлантириш,

мазкур субъектларни микрокредитлаш тизимини такомиллаштириш

лозимлигини кўрсатади.

Кичик бизнес ва хусусий тадбиркорлик субъектларини кредитлаш

билан боғлиқ бўлган қуйидаги муаммолар мавжуд:

- бозор инфратузилмаси, шу жумладан, микромолиявий

инфратузилманинг тўлиқ шаклланмаганлиги ва етарли даражада

ривожланмаганлиги, ушбу хизмат бозорининг ҳудудлар бўйича нотекис

жойлашганлиги;

- кичик бизнес субъектларини микрокредитлаш амалиётини

ривожлан- тиришга салбий таъсир кўрсатувчи омилларнинг мавжудлиги;

- кичик бизнес ва хусусий тадбиркорлик субъектлари томонидан

инвестиция, бошланғич ва айланма капитални тўлдириш учун катта

ҳажмдаги кредитларга эҳтиёж мавжудлиги;

- хорижий молиявий фондлар томонидан ажратилаётган кредитларни

кичик бизнес ва хусусий тадбиркорлик, жумладан тадбиркор аёллар иш

фаолиятига жалб этиш жараёнларининг сустлиги;

- кичик бизнес ва хусусий тадбиркорлик субъектлари фаолиятини

янада кенгайтиришда хорижий мамлакатлар халқаро молия институтлари

ва ҳукуматлари имтиёзли кредит линиялари ва грантларини жалб этиш

имкониятларидан тўлиқ фойдаланмаслик;

Тижорат банклари томонидан кичик бизнес субъектларини

инвестицион лойиҳаларини молиялаштиришда қуйидагиларга эътибор

қаратишлари лозим:

 лойиҳанинг ёмонлашишига олиб келган сабабларнинг қанчалик

аҳамиятга эга эканлигини аниқлаш;

 тижорат банкларининг ресурс базасини яхшилаш орқали кичик

бизнес инвестицион лойиҳалари ҳажмини ошириш;

 керак бўлса қарздор мижознинг кредит рейтингини пасайтириш,

кредит учун тўловларни банк даромадларида акс этишини тўхтатиш,

резерв фондларига ажратмаларни кўпайтириш;

 таҳлил натижаларни ҳисобга олиб, зарур ҳолларда кредит битими

шартларини ўзгартириш (кредит линияси ҳажмларини қайта кўриб чиқиш,

керак бўлса уни ёпиш, қўшимча гаровдан фойдаланиш, кредит фоизини

кўпайтириш ва ҳаказо);

 мазкур кичик бизнес субъектлари билан бошқа соҳалар бўйича

муносабатларда банк учун келгуси рискни аниқлаш;

 ишлаб чиқариш ва экспорт тизимида кичик бизнес фаолиятини

кучайтириш;

 барча кредит ҳужжатларини, хусусан кредитлаш шартлари

белгиланган кредит шартномасини чуқур таҳлил этиш (таъминотнинг

йўқлиги ва қиймати жиҳатидан);

 мижознинг ҳисоб рақами ҳолатига эътиборни қаратиш;

 қарздорнинг муаммоларини таҳлил қилиш;

 бўлим ходимлари, муаммоли кредитлар билан ишловчилар ёки

раҳбарият билан маслаҳатлашиш;

 кредитни иложи борича пастроқ таснифлаб, унинг ундирилмаган

фоизларини банк даромадида акс эттиришни тўхтатиш;

 банк ушбу кредитдан бошқа яна қайси жойда ушбу мижоз билан

боғлиқ рискка учраши тўғрисида маълумот тўплаш;

 барча кредит ҳужжатларини, кафолатларни, таъминотни, ипотекани

қайтадан кўриб чиқиш;

 банкларнинг таъминотларни баҳолашдаги мустақиллигини ошириш

ва номолиявий институтлар томонилан берилаётган кафилликларни

камайтириш ёки чеклаш;

 кичик бизнесни кредитлашда марказлашган ресурслар ва бюджетдан

ташқари жамғармалар ҳиссасини ошириш, бюджетдан ташқари

жамғармаларнинг маблағлари орқали берилаётган кредитларда банк

маржаси фақат 50% ни ташкил қилгани учун ушбу маблағлардан олинган

даромадларни солиқдан озод қилиш;

 кредитга лаёқатлиликни аниқлашда ахборотнинг бошқа манбаалари,

яъни бошқа молиявий институтлардан олинган маълумотлар, мижознинг

мол етказиб берувчиларидан олинган маълумотлардан кенг тарзда

фойдаланиш;

 кичик бизнес субъектлари тижорат банкларига кредит сўраб керакли

ҳужжатларни тақдим этган ҳолда мурожаат этган ҳолларда шу жумладан,

кичик бизнес субъектларининг молиявий ҳолатини тасдиқловчи

ҳужжатларни давлат солиқ идоралари томонидан тасдиқлатиш эмас балки

тижорат банклари томонидан жойига бориб мижознинг молиявий ҳолати

чуқур таҳлил қилиб ўрганилгандан сўнгина банк томонидан тасдиқлаб,

кредитлар ажратилса мақсадга мувофиқ бўларди.

Кичик бизнес ва хусусий тадбиркорликни янада ривожлантириш

учун тижорат банклари ўз кредит ресурсларини қуйидаги йўналишлар

бўйича такомиллаштириш ва кредитлаш ҳажмини кенгайтириш мақсадга

мувофиқдир:

- тадбиркорлик тузилмалари, фермер хўжаликларига

минитехнология ва ихчам асбоб-ускуналар харид қилиши ва

кўрсатиладиган лизинг хизматлар хажмини ошириш;

- истеъмол товарлари ишлаб чиқарувчи хўжалик субъектларига

хомашё ва материаллар сотиб олиш, факторинг хизматлари кўрсатиш

ҳажмини ошириш;

- касб-ҳунар коллежлари битирувчиларининг олган замонавий билим

ва малакаларини амалиётга қўллаш, уларни иқтисодиётнинг ушбу соҳасига

жалб этишни кенгайтириш учун уларнинг тадбиркорлик лойиҳаларига

кўрсатиладиган микромолиявий хизматлар ҳажмини 2 ва ундан зиёдга

ошириш;

- устувор равишда узоқ ва бориш қийин бўлган туманлар,

шунингдек, меҳнат ресурслари ортиқча бўлган туман ва шаҳарларда

жойлашган ишлаб чиқариш микрофирмалари, кичик корхоналар, деҳқон ва

фермер хўжаликларининг юқори технологияли ва инновация

лойиҳаларини молиялаштиришга йўналтириладиган имтиёзли кредитлар

ҳажмини 20-30 фоизга ошириш.

Тижорат банкларида кичик бизнес ва хусусий тадбиркорликни

молиялаштириш манбаларини кенгайтиришнинг асосий манбаларидан

бири бўлган халқаро молиявий ташкилотларнинг кредит линияларини

жалб қилишни кенгайтиришга устивор вазифа сифатида қараш лозим деб

ҳисоблаймиз. Чунки хорижий кредит линиялари жалб этилаётган

инвестицияларнинг асосий қисмини ташкил этиши билан бирга,

республикамизда ички ресурсларни тежаш имконини бермокда. Шу

сабабли, бизнингча, тижорат банкларида молиялаштириш манбаларини

кенгайтиришда бу йўналишга алоҳида эътибор бериш лозим.

Биринчидан, хорижий кредит линиялари ҳисобидан ташкил этилган

корхоналарда кредитларни ўз муддатларида ундирилишини таъминлаш

мақсадида, банклар уларнинг дастлаб белгиланган бизнес-режа асосида

ишлаб чиқариш қувватларини ўзлаштиришини ва маҳсулот экспорти бўйича

мажбуриятларини бажаришини доимий мониторингини кўчайтиришлари

лозим;

Иккинчидан, хорижий кредит линиялари ҳисобидан ажратилаётган

лойиҳаларни баҳолаш ва экспертиза қилишда лойиҳанинг валюта курслари

ўзгаришига қанчалик даражада сезгирлиги таҳлилини лойиҳани танлашда

энг асосий мезон қилиб олиш лозим. Чунки бугунги кунда бир қатор чет эл

валютасида олинган кредитлар валюта курсининг ўзгариши сабабли

кредитни қайтара олмаяптилар.

Бундан ташқари кичик бизнес корхоналари инвестиция лойиҳаларини

молиялаштиришда  кредитнинг ролини кучайтириш мақсадида қўйидаги

чора-тадбирларни амалга ошириш лозимдир:

– инвестиция лойиҳаларида қатнашиш учун тадбиркорлар ўртасида

тендерлар ташкил этиш;

– рақобатбардош маҳсулот ишлаб чиқаришни, экспорт ҳажмини

кўпайтириш, маҳаллий минерал-хом ашё ресурсларидан яхшироқ

фойдаланишни кўзда тутувчи инвестиция лойиҳаларини рўёбга чиқаришга

кўмаклашиш;

– давлат ёрдами маблағларидан оқилона фойдаланиши, хусусан

капитални жалб этиш ва корхоналарнинг ўз жамғармаларини ишга солиш

асосида таъсирчан молия-кредит механизмларини кенгайтириш чора-

тадбирларини амалга ошириш;

– халқаро маркетинг марказини барпо этиш ва шу асосда

экспертлар ёрдами минтақа марказларини, маҳсулот сотиладиган бозорлар

бўйича маркетинг-ахборот тизимларини ташкил қилиш, шунингдек

халқаро молия институтларининг хорижий кредит линияларини фаол жалб

этиш;

– ҳудудий жиҳатдан яқин жойлашган фермер ва дехкон

хўжаликларига хизмат қиладиган ва уларнинг муассислари бўлган кредит

иттифоқлари, ўзаро кредитлаш жамиятлари тармоғини вужудга келтиришга

кўмаклашиш;

Хулоса қилиб айтганда, кичик бизнесни молиялаштиришни

такомиллаштириш авваламбор, шу соҳа вакиллари фаолиятидаги тўсиқларни

бартараф қилиш, улар фаолияти тўғрисида кенг маълумотлар базасини

шакллантириш, тижорат банкларининг ресурс базасини шакллантириш,

хорижий кредит линияларини жалб этиш, тижорат банкларига улар

фаолиятини кредитлаш билан боғлиқ имтиёзлар яратиш, аниқ ахборотлар

базасини шакллантириш, гаров билан боғлиқ муаммоларни бартараф

қилишдан иборатдир.

Учинчи боб бўйича хулосалар:

1. Бугунги кунда кичик бизнес корхоналарида молиявий бошқарувни

ташкил этиш ва ислоҳ қилиш масалалари долзарблиги кичик бизнес

корхоналари фаолияти иқтисодий ва ташкилий шароитларининг кескин

ўзгариши, иқтисодиётнинг эркинлашуви шароитида уларнинг яшаб

қолиши ва тараққиётининг мавжуд молиявий имкониятлардан самарали

фойдаланиш даражасига бевосита боғликлиги билан хусусиятланади.

Умуман, кичик бизнес корхоналари фаолиятини молиялаштириш

муаммоси ҳозирги кунда энг долзарб масалалардандир.

2. Бизнингча кичик бизнес ва хусусий тадбиркорлик фаолиятини

ривожлантириш мақсадида қўйидаги чора тадбирларни амалга ошириш

мақсадга мувофиқдир.

– мамлакатимиз ва унинг ҳудудларида янада қулай бизнес муҳити

яратиш, хусусий мулкчиликнинг устуворлигини мустаҳкамлашга

йўналтирилган қонун хужжатларини такомиллаштириш;

– хусусий тадбиркорликка кўпроқ эркинлик бериш, давлатнинг

бошқарув функциялари ва белгиланган меъёрларни қисқартириш;

– кичик бизнес субъектларининг молия-кредит ва хомашё

ресурсларидан, улар ишлаб чиқарган маҳсулотларга давлат буюртмалари

берилишидан кенг фойдаланишни таъминлайдиган бозор воситалари ва

механизмларини татбиқ этиш;

– кичик корхоналарни ташкил қилиш ҳамда кичик корхоналар ва

тадбиркорларни рўйхатдан ўтказиш тартиб-қоидаларини янада

соддалаштириш;

– кичик бизнес субъектларини қуриш ва уларни мухандислик

коммуникация тармоқлари – энергия ва газ таъминоти, сув ва иссиқлик

таъминоти ҳамда бошқа тармоқларга уланиши бўйича шарт-шароитларни

яхшилаш ва муддатларини қисқартириш;

3. Тижорат банкларининг иқтисодиёт тармоқларини

молиялаштириш, шу жумладан, кичик бизнес ва хусусий тадбиркорлик

субъектларига микромолиявий хизматлар кўрсатишда муаммолар

мавжудлигини кўрсатади. Мамлакатимиз ҳукумати томонидан тижорат

банкларининг кичик бизнес ва хусусий тадбиркорлик фаолиятини

молиялашда етарли даражада меъёрий-ҳуқуқий ҳужжатларни қайта кўриб

чиқмоқда.

ХУЛОСА

Жаҳон амалиёти ривожланган бозор иқтисодиёти мамлакатларида

кичик бизнес ижтимоий-иқтисодий муаммоларни ҳал этишда, янги иш

ўринларини барпо қилишда, бозор ўзгаришларига нисбатан тез

мослашишда ва мулкдорлар синфини шакллантиришда алоҳида аҳамиятга

ва юқори самарадорликка эга эканлиги тасдиқланмоқда.

Кўпчилик мамлакатларда кичик бизнеснинг иқтисодиётда тутган

ўрнига, унинг тадбиркорликни ривожлантиришдаги ва бозор

муносабатларини шакллантиришдаги аҳамиятига алоҳида эътибор

берилмоқда. Шу нуқтаи- назардан бозор иқтисодиёти ривожланган

мамлакатларнинг кичик бизнесни молиялаштириш юзасидан

тажрибаларини атрофлича ўрганиш ва самарали бўлган усулларни миллий

иқтисодиётнинг хусусиятларини ҳисобга олган ҳолда жорий қилиш бош

масаладир. Бу эса, ўз навбатида, Ўзбекистонда кичик бизнес лойиҳаларини

молиялашни такомиллаштиришга ҳам хизмат қилади.

Хулоса қилиб айтиш мумкинки, бугунги кунда, Ўзбекистонда кичик

ва хусусий тадбиркорларнинг фаолияти воқеликка айланди. Шуниси

муҳимки, кичик ва хусусий тадбиркорлик иқтисодиётнинг деярли барча

сохаларида барпо қилинмоқда ва ривожланиб бормоқда. Ана шундан

келиб чиққан ҳолда, республика ҳукумати кўп қиррали иқтисодиётни

шакллантиришни ва бунда хусусий мулк, кичик бизнес ва хусусий

тадбиркорликка биринчи даражали аҳамият беришни “стратегик вазифа”

сифатида белгилаб олди. Чунки, ўлкамизнинг ўзига хос хусусияти,

ривожланган қишлоқ хўжалиги ва хом ашё базаси, халқимизнинг турмуш

ва тафаккур тарзи кичик бизнес ва хусусий тадбиркорликни янада фаол

ривожлантириш учун барча имкониятларни юзага келтиради.

Кичик  бизнес ва хусусий тадбиркорлик корхоналари молиясини

ўрганишдан келиб чиқиб, қуйидаги умумлашган хулосаларимизни ишлаб

чиқдик. Уларни қисқача қуйидагича ифодалашимиз мумкин.

1. Бозор иқтисодиёти тажрибаси шуни кўрсатмоқдаки, кичик бизнес

корхоналарининг ривожланиши иқтисодиётга бир қанча ижобий таъсирлар

кўрсатиши мумкин. Жумладан,

 бозор шароитида зарур бўлган чуқур ихтисослашувни ва ишлаб

чиқаришни кооперациялашувини яратади;

 истеъмол доирасини янги-янги талаблар билан тўлдирибгина

қолмай, замонавий технологияни жорий қилган ҳолда ўз ҳаражатларини

ҳам тўлиқ қоплайди;

 бозорда зарур бўлган рақобат майдонини юзага келтиради ва

бунинг учун улар турли шаклларга кира олади ҳамда бозор

конъюнктурасига мослаша олади.

2.Кўпчилик иқтисодчи олимларнинг қарашларини таҳлил этиб ва ўз

мулоҳазаларимиздан келиб чиқиб, хулоса қиламизки, Кичик  бизнес

корхоналари қуйидаги функцияларни бажаради;

-бозор иқтисодиётига маълум мослашувчанлик;

-аҳолининг молиявий ва ишлаб чиқариш ресурсларини жалб қилиш;

-рақобат муҳитини шаклланишига кўмаклашиш;

-илмий-техника тараққиётининг мухим йўналишлари бўйича катта

янгиликлар яратиш;

-аҳоли бандлигини таъминлаш.

-талабни янги қирраларини пайдо бўлишига имконият яратиш.

3.Кичик корхоналарнинг ҳаммаси ҳам фаолиятини давом

эттирмасада, лекин, асосан улар хужаликнинг ҳамма шаклларига ижобий

таъсир кўрсатади. Шунинг учун айтиш мумкинки, Кичик  бизнес

корхоналари бозор муҳитини янада такомиллаштиришга, ижтимоий ишлаб

чиқариш тизимларининг ўзгартиришга, Ўзбекистондаги ҳозирги кунда

долзарб бўлиб турган муаммоларни ҳал қилишга янгича имкониятлар

ярата олади.

4.Умумиқтисодиёт каби, кичик  бизнесни ривожланиши ҳам циклик

характерга эгадир. Кичик  бизнес корхоналари қуйидаги холларда

ривожланади ва тараққий этади:

* бозор конъюнктураси эркин фаолият юрита олганда;

* давлатнинг иқтисодиётга аралашуви нормаллашганда;

* бир иқтисодий тузумдан иккинчи иқтисодий тузумга ўтганда.

* иқтисодиётда талаб массаси ва ишсизлар ҳажми ортганда.

5. Кичик  бизнес корхоналарининг фаолиятини кенгайтиришда,

уларни бошқаришда, тартибга солишда молия-кредит механизмининг

таъсири катта бўлиб,улар ўртасидаги муносабатларнинг такомиллашуви

иқтисодиётни ривожланишига, тараққий этишига олиб келади.

Мамлакатимизда кичик бизнес ва хусусий тадбиркорлик субъектлари

инвестицион лойиҳаларини молиялаштиришни янада ривожлантириш

мақсадида қуйидаги чора-тадбирларни амалга ошириш мақсадга мувофиқ

деб ҳисоблаймиз:

– банклар кичик бизнес ва хусусий тадбиркорликнинг мамлакат

ялпи маҳсулот ишлаб чиқаришдаги улушини кўпайтириш мақсадида

соҳага кредит ажратиш механизмини такомиллаштириш;

– кичик бизнес ва хусусий тадбиркорлик корхоналари фаолиятини

ривожлантиришга хорижий кредит линияларидан маблағлар жалб

қилишни кенгайтириш;

– иқтисодиётнинг турли тармоқларидаги кичик бизнес корхоналар

фаолияти барқарорлигини рейтинг усулида баҳолашни янада

такомиллаштириш зарур;

– кичик бизнес субъектлари фаолиятидаги рискларни суғурталаш

амалиётини такомиллаштириш мақсадида кичик бизнес субъектларининг

тадбиркорлик  рискини  суғурталовчи  давлат  суғурта  компанияларининг

устав капиталини давлат маблағлари ҳисобидан ошириш ва ушбу

маблағларни суғурта қоплаш суммалари сифатида мақсадли

ишлатилишини таъминлаш зарур;

– қонунчиликда кўзда тутилган рағбатлантириш ва имтиёзларнинг

амалга оширилишини таъминлаш, кичик бизнес ва хусусий

тадбиркорликни ривожлантириш йўлидаги барча тўсиқларга барҳам бериш

зарур;

– кичик бизнес ва хусусий тадбиркорлик – келажакда ишлаб

чиқариш ва экспорт таркибида ҳаракатчан, тез ўзгариш қобилиятига эга

бўлган тармоқ сифатида иқтисодиётда етакчи ўрин тутишига эришиш

керак;

– кичик бизнес ва хусусий тадбиркорлик сифатли ҳамда замонавий

техник база негизига эга бўлиши керак. Бозор инфратузилмасини махсус

марказлар, лизинг компаниялари тармоғини ҳар томонлама сервис хизмати

йўли билан ривожланиши лозим.

– мамлакатимиз ва унинг ҳудудларида янада қулай бизнес муҳити

яратиш, хусусий мулкчиликнинг устуворлигини мустаҳкамлашга

йўналтирилган қонун хужжатларини такомиллаштириш;

– хусусий тадбиркорликка кўпроқ эркинлик бериш, давлатнинг

бошқарув функциялари ва белгиланган меъёрларни қисқартириш;

– кичик бизнес субъектларининг молия-кредит ва хомашё

ресурсларидан, улар ишлаб чиқарган маҳсулотларга давлат буюртмалари

берилишидан кенг фойдаланишни таъминлайдиган бозор воситалари ва

механизмларини татбиқ этиш;

– кичик корхоналарни ташкил қилиш ҳамда кичик корхоналар ва

тадбиркорларни рўйхатдан ўтказиш тартиб-қоидаларини янада

соддалаштириш;

– кичик бизнес субъектларини қуриш ва уларни мухандислик

коммуникация тармоқлари – энергия ва газ таъминоти, сув ва иссиқлик

таъминоти ҳамда бошқа тармоқларга уланиши бўйича шарт-шароитларни

яхшилаш ва муддатларини қисқартириш;

– кичик бизнес ва хусусий тадбиркорлик соҳаси учун солиқ ва

бошқа тўловлар бўйича янада қулай шарт-шароитлар яратиш, имтиёз ва

преференциялар бериш, ҳисоботлар тизими ҳамда молия, солиқ ва

статистика органларига ҳисоботлар топшириш механизмини

такомиллаштириш ва унификациялаш;

– кичик бизнес ва хусусий тадбиркорлик субъектларига тижорат

банклари томонидан кредитлар бериш механизмини янада

такомиллаштириш ва уларнинг ҳажмини ошириш;

– кичик бизнесни ривожлантиришга хорижий инвестицияларни,

авваламбор, халқаро молия институтларининг кредитларини ҳамда

тўғридан-тўғри инвестицияларни жалб этиш ва йўналтириш;

– саноат тармоқларида кичик бизнес ва хусусий тадбиркорликни

ривожлантириш ҳамда юқори технологияга асосланган замонавий ишлаб

чиқаришларни ташкил этиш учун кенг имкониятлар яратиш;

– кичик бизнес ва хусусий тадбиркорлик субъектлар томонидан

ишлаб чиқаришга инновацион технологияларни жорий этишни

рағбатлантириш;

– кичик бизнес ва хусусий тадбиркорлик субъектларининг ташқи

иқтисодий фаолиятдаги иштирокини кенгайтириш масалаларини тубдан

ҳал этиш, уларнинг экспорт салоҳиятини оширишга кўмаклашиш.

